
Бугунги кунда партиядошларимизнинг 40 фоизи ёшлар ҳиссасига тўғри ке-
ляпти. Бу кўрсаткич кундан-кунга ортиб бораётгани бизни мамнун этади, ал-
батта. 

Алоҳида таъкидлаш керакки, “Адолат” СДП ёшлар масалалари билан 
ишлашга доим алоҳида эътибор қаратиб келган. Партия томонидан илгари 
сурилаётган, ёшларнинг ҳақ-ҳуқуқларини ҳимоя қилиш, уларнинг эркинликлари 
ва жамиятда ўз ўрнини топишга қаратилган таклиф ва ташаб бусларнинг кўп 
қисми амалиётга татбиқ этиляпти. 

Жумладан, партия томонидан ҳар йили анъанавий тарзда ўтказиладиган 
“Конституция билимдони” республика кўрик-танловини олайлик. Бу танлов 
узоқ йиллардан буён ёшларнинг сиёсий-ҳуқуқий билимларини оширишда катта 
аҳамиятга эга бўлиб келмоқда. 

Партия қошида ташкил этилган “Ёш адолатчилар” қаноти ўз олдига аниқ 
мақсад ва режалар қўйиб, муҳим натижаларни қўлга киритиб келмоқда. Хусу-
сан, партияда ёшларнинг қамровини янада ошириш, жамиятимизда амалга 
оширилаётган изчил ўзгариш ва янгиликлардан уларни хабардор қилиш ҳамда 
бевосита иштирокини таъминлаш ишларини олиб боряпмиз. 

Шу ўринда “Ёш адолатчилар” қаноти аъзолари ва ўзим номимдан Ватани-
мизда камолга етаётган барча ёшларни  Ёшлар куни билан таб риклаб, 
уларга жамики эзгу тилаклар ҳамроҳ бўлишини тилайман!

“АДОЛАТ” ЁШЛАР “АДОЛАТ” ЁШЛАР 
ПАРТИЯСИГА ПАРТИЯСИГА 
АЙЛАНМОКДААЙЛАНМОКДА

Муҳаммаджон ВАЛИЕВ, 
Олий Мажлис Қонунчилик палатаси депутати,
“Ёш адолатчилар” қаноти республика Кенгаши раиси 

Комил Комил СИНДОРОВ:СИНДОРОВ:

ЗАКОВАТЛИ ФАРЗАНДЛАР ЗАКОВАТЛИ ФАРЗАНДЛАР 
ЮРТНИ ЖАХОНГА ТАНИТАДИЮРТНИ ЖАХОНГА ТАНИТАДИ

Ҳар бир раҳбар ўзи бошқараётган ташкилотнинг 
барча бўғинлари фаолиятидан хабардор бўлиши 
ҳудудларда иш самарадорлигини оширишда 
муҳим аҳамиятга эга. Шундан келиб чиқиб, 
Ўзбекистон «Адолат» СДП Сиёсий Кенгаши раиси 

Робахон Махмудова партия фаолиятини янада та-

комиллаштириш, ҳудудларда иш жараёнининг 
қай тартибда амалга ошаётганини яқиндан ўр-

ганиш мақсадида Сирдарё вилоятида бўлди. 

ОЛИЙ СУДНИНГ ОЛИЙ СУДНИНГ 
ОТИЛГАН РАИСИОТИЛГАН РАИСИ 55

Саъдулла Қосимов ўта ғайратли инсон, ҳуқуқшунос Саъдулла Қосимов ўта ғайратли инсон, ҳуқуқшунос 
сифатида ҳақиқий истеъдод соҳиби эди. 1925-1929 йил-сифатида ҳақиқий истеъдод соҳиби эди. 1925-1929 йил-
лар ЎзССР Олий суди раиси сифатида ҳали Самарқандда, лар ЎзССР Олий суди раиси сифатида ҳали Самарқандда, 
ҳали Андижонда, ҳали Қашқадарёда, ҳали Бухорода бўлар, ҳали Андижонда, ҳали Қашқадарёда, ҳали Бухорода бўлар, 
ҳар бир ишни диққат билан ўрганиб, ҳалол, адолатли ва ҳар бир ишни диққат билан ўрганиб, ҳалол, адолатли ва 
холис ечимга келар эди. У виждон қонунини пролетар холис ечимга келар эди. У виждон қонунини пролетар 
қонунлардан юз бор устун қўярди.қонунлардан юз бор устун қўярди.

 Диққат ,  янги  рукн Диққат ,  янги  рукн :  :  

МИЛЛАТ ФИДОЙИЛАРИМИЛЛАТ ФИДОЙИЛАРИ

Олий Мажлис Қонунчилик палатаси депу-
тати Қодир Жўраев “Бозоржойи” маҳалласи-
даги 11-умумтаълим мактабида янги ўқув йи-
лига тайёргарлик ишларини ўрганди. Мактаб 
бинолари 1968-1975 йилларида қурилган бў-
либ, улар анча тарқоқ ҳолатда. Мактабда 563 
нафар ўқувчи таълим олсада, спорт зали ва 
фаоллар зали йўқ. Депутат мактаб ҳудуди-
даги захира ер майдонида янги, замонавий 
мактаб биноси қурилиши масаласини мута-
саддилар билан бирга ўрганиб чиқишга 
ваъда берди.

Сайлов округларидаги учрашувларСайлов округларидаги учрашувлар

Такомиллашиш йўли Такомиллашиш йўли 
давом этадидавом этади

22



2
t.me/Gazeta_Adolat

adolat24.uz/

2024-YIL 5-IYUL, 

№ 27 (1493) Par t iya hayotiPar t iya hayoti

Мамлакатимизда амалга оширилаётган жадал ислоҳот-

лар натижасида юртимиз ҳар жиҳатдан тараққий этиб бор-

моқда. Бу борада парламентимиз депутатларининг ҳам 
ўрни беқиёс. Айниқса, депутатларнинг ўзи сайланган сай-

лов округларидаги сайловчилар билан юзма-юз мулоқот-

лари ҳамда учрашувлари муҳим дастуриламал бўлмоқда.

Олий Мажлис Қонунчилик палатаси депутати Қодир Жўраев 
31-Вобкент сайлов округида ўз сайловчилари билан учрашди. 

Депутат "Шоҳнигор" маҳалласидаги 38-умумтаълим мактабида бўлиб, янги ўқув йилига 
тайёргарлик ишлари билан танишди. Мактаб директори Ҳамза Жумаев мактабда амалга 
оширилаётган ишлар билан таништирар экан, айрим муаммолар, хусусан, мактаб спорт за-
лини инвентарлар билан таъминлаш ҳамда мактаб атрофида барпо этилган мевали ва манза-
рали боғни суғориш учун кичик артезиан қудуқ қазиш масаласини кўтарди.

Депутат, шунингдек, ушбу маҳалла ҳудудидаги 15-сонли умумтаълим мактабида ҳам бў-
либ, ўқувчиларнинг сифатли таълим олиши учун яратилган шарт-шароитлар билан танишди, 
Бу ерда мактаб ҳудудини обод қилиш, хусусан, сунъий қопламали мини стадион қуриш маса-
ласи кўтарилди. 

"Ширин" МФЙ биносида бўлиб ўтган учрашувда маҳалла ҳудудидаги эски хонақони мада-
ний мерос объектлари рўйхатига киритиш ҳамда МФЙ биноси ёнида маҳалла кутубхонаси 
ташкил этиш масалалари кўтарилди.

“Бозоржойи” маҳалласидаги 11-умумтаълим мактабида янги ўқув йилига тайёргарлик 
ишларини ўрганилди. Мактаб бинолари 1968-1975 йилларда қурилган бўлиб, улар анча 
тарқоқ ҳолатда. Мактабда 563 нафар ўқувчи таълим олсада, спорт зали ва фаоллар зали йўқ. 
Депутат мактаб ҳудудидаги захира ер майдонида янги, замонавий мактаб биноси қурилиши 
масаласини мутасаддилар билан бирга ўрганиб чиқишга ваъда берди.

Депутат "Бозоржойи" МФЙ ҳудудидаги «Тошмачит» тарихий обидасини рес таврация 
қилиш ишлари билан танишди. Бузилиш арафасига келиб қолган XVI асрга мансуб мазкур 
ноёб обидани қайта тиклаш ишларига республикамизнинг энг моҳир усталари жалб қилин-
ган бўлиб, улар билан суҳбатда обиданинг асл кўринишида тикланиши маданий мерос объек-
тини сақлаб қолиш билан бирга туризм ривожига ҳам муносиб ҳисса қўшиши таъкидланди. 
Депутат реставрация ишларини сифатли олиб бориш бўйича ўз тавсияларини берди.

* * *
Олий Мажлис Қонунчилик палатасидаги “Адолат” СДП фракцияси 

аъзоси Абдуғани Умиров Нишон тумани аҳолиси билан учрашганда, фуқа-

ролар ҳуқуқ ва эркинликлари ҳамда қонуний манфаатларини тўлақонли 
ҳимоя этиш имкониятлари кенгаяётганидан мамнун эканликларини 
изҳор этишди. Депутат  маҳаллаларда бўлиб, маҳалла еттилиги билан суҳ-

батлашди. Олий Мажлис Қонунчилик палатаси томонидан кўриб чиқи-

лаётган қонунлар, ер участкаларидан самарали фойдаланиш, соҳадаги 
ҳуқуқбузарликларнинг олдини олиш юзасидан тушунтиришлар берди. 

 “Ойдин” маҳалла фуқаролар йиғини аҳолиси билан учрашувда одамлар ўз хонадон-
ларига ўрнатилган ичимлик сув қувурларига сув ҳисоблагичлар ўрнатилган бўлиб, ле-
кин белгиланган тартибда муҳрлаш ишлари қилинмаганлиги туфайли муаммолар юзага 
келаётганидан ташвишда эканликларини билдиришди ҳамда ушбу муаммони бартараф 
этишда депутатдан кўмак сўрашди. 

Депутат вазиятни ўрганиб, фуқаролар эътирози ўринли эканлигини аниқлади. Ма-
салага ечим топишга “Нишон тумани сувоқова” ташкилоти раҳбари А.Эргашевни жалб 
этди ва аҳоли хонадонларида белгиланган тартибда муҳрлаш ишлари бошлаб юборилди. 
Шунингдек, уй-жой, бандлик, ер, йўл муаммолари бўйича ҳам фуқаролар депутатга юз-
ландилар. Абдуғани Умиров фуқаролардан тушган барча мурожаатларга масъулларни 
жалб этган ҳолда ўз жойида ечим топишга эришди. 

   * * *
Олий Мажлис Қонунчилик палатаси депутати Махфурат 

Хушвақтова Муборак тумани аҳолиси муаммоларини ўрганиб, 
уларга ечим топиш бўйича зарур чора-тадбирлар кўрмоқда. Ай-

ниқса, мурожаатчиларнинг ҳуқуқий манфаатларини ҳимоя қилиш, 
фаол қонунчилик тарғиботини олиб боришда ҳам депутат томонидан 
самарали ишлар амалга оширилмоқда. 

“Одамлар депутат фаолиятидан рози бўлиши керак”, шиори асосида Махфурат опа бу 
галги учрашувини Муборак туманидаги “Сариқ” МФЙда аҳоли  муаммоларини тинглаш ва 
ҳал қилишдан бошлади. Юзма-юз мулоқотда одамлар маҳалланинг ички йўлларига йўл белги-
лари ўрнатилмаганлиги туфайли йўл ҳаракати хавфсизлигини таъминлашда муаммолар юзага 
келаётганлигидан шикоят қилишди. Қорабоғ қишлоғига қарашли Соҳил, Қорабоғ, Ободлик 
кўчаларининг 4 километр масофасини шағаллаштиришда кўмак беришни сўрашди. Шунинг-
дек, “Сариқ” МФЙ ҳудудидан ўтувчи, Косон, Касби ва Миришкор туманларини бир-бирига 
боғловчи Қашқадарё дарёси устида ўрнатилган кўприк яроқсиз ҳолга келиб қолганлиги ту-
файли уни зудлик билан таъмирлаш кераклигини билдиришди. 

Мулоқот давомида тиббиёт, уй-жой, бандлик, боғча масалалари билан боғлиқ савол ва 
мурожаатлар ҳам тушди. Депутат фуқароларнинг барча мурожаатларини ўрганиб, тегишли-
лиги бўйича мутасаддиларга кўрсатмалар берди. Вақт талаб қиладиган муаммолар бўйича 
қилинган мурожаатлар депутат томонидан назоратга олинди. 

Бухоро, Қашқадарё вилоят кенгашлари матбуот хизмати

Сайловчилар Сайловчилар 
билан билан 
учрашувларучрашувлар

Юзма-юз мулоқотларЮзма-юз мулоқотлар

Олий Мажлис Қонунчилик палатасидаги «Адолат» 
СДП фракциясининг навбатдаги йиғилиши бўлиб 
ўтди. Унда судларда ишларни кўришда прокурор ва-

колатларини таъминлашга қаратилган қонун лой-

иҳаси иккинчи ўқишда муҳокама қилинди.

Фракция аъзолари мазкур қонун 
лойиҳасини кўриб чиқиш жараёнида 
«Адолат» СДПнинг Сайловолди дас-
турида белгиланган устувор мақсад 
ва вазифалардан келиб чиқиб, унга 
таҳлилий ёндашишди.

Бугунги кунда қонунчилигимизда 
судларда фуқаролик ва иқтисодий 
ишлар кўрилишида прокурорлар дав-
лат манфаатларига оид айнан қандай 

тоифадаги ишлар кўрилишида ишти-
рок этиши аниқ белгиланмаган. Бу 
эса қатор суд муҳокамаларида проку-
рор иштирокини таъминлашда муам-
моларни юзага келтирмоқда.

Қонун лойиҳаси билан Ўзбекистон 
Республикасининг айрим қонун ҳуж-
жатларига судларда ишлар кўрили-
шида прокурор давлат манфаатла-
рини ҳимоя қилиш мақсадида ерга оид 

ҳуқуқий муносабатлар, давлат мулки, 
атроф-муҳитни муҳофаза этиш ҳақи-
даги қонунчилик бузилиши, давлат 
бюджетидан ундирувлар, ўзбошимча-
лик билан қурилган иморатга нисбатан 
мулк ҳуқуқини эътироф этиш, хусусий 
мулк сифатида эгалик қилиш ва ундан 
фойдаланиш фактини аниқлаш ҳамда 
божхона тўловларини ундиришга оид 
ишларда иштирок этишини назарда ту-
тувчи ўзгартириш ва қўшимчалар кири-
тилмоқда.

Йиғилишда депутатлар қонун 
лойи ҳаси юзасидан ўзларининг му-
носабатларини билдириб, лойиҳани 
иккинчи ўқишга тайёрлаш жараёнида 
фракция томонидан берилган айрим 
таклифлар инобатга олинганлигини 

эътироф этишди.
Фракция аъзоларининг фикрича, 

ушбу қонун лойиҳасининг қабул қи-
линиши прокуратура органларининг 
одил судловни амалга оширишга кў-
маклашиш борасидаги фаолияти са-
марадорлигини оширишга, судларда 
фуқароларнинг ҳуқуқ ҳамда эркинлик-
ларини, жамият ва давлатнинг қонун 
билан қўриқланадиган манфаатла-
рини тўлақонли ҳимоя қилишга хиз-
мат қилади. Қизғин муҳокамалардан 
сўнг қонун лойиҳаси депутатлар то-
монидан маъқулланди.

Савол-жавобларга бой бўлган 
йиғилишда кун тартибига киритилган 
масалалар атрофлича кўриб чиқилиб, 
тегиш ли қарорлар қабул қилинди.

Даставвал партия етакчиси 
«Адолат» СДП Сирдарё ви-
лоят кенгашида бўлиб, у ердаги 
шарт-шароитлар билан яқиндан 

танишди ва вилоят кенгаши ходим-
лари, туман-шаҳар кенгашлари ра-
ислари, халқ депутатлари Сирдарё 
вилояти Кенгаши депутатлари ва ту-
ман-шаҳар кенгаши депутатлик гу-
руҳи раҳбарлари билан «2024 йилда 
«Адолат» социал-демократик пар-
тияси олдида турган устувор вази-
фалар» муҳокамасига бағишланган 
йиғилиш ўтказди.

Йиғилишда Робахон Махмудова 
ҳудудда партия дастурий вазифала-
рининг бажарилиши, лойиҳаларни ҳа-
ётга татбиқ этиш борасида қилина-
ётган ишлар ҳолатини таҳлил қилди. 
Шунингдек, партия аъзолари сафини 
кенгайтириш, БПТлар фаолиятини ку-
чайтириш, кадрлар захирасини мус-
таҳкамлаш, аъзолик бадаллари тушу-
мини тизимли йўлга қўйиш, сирдарё-
лик партиядошларимизнинг сиёсий 
билими ҳамда фаоллигини ошириш 
каби устувор масалаларга алоҳида 
тўхталди.

Куннинг иккинчи ярмида Сиёсий 
Кенгаш раиси Гулистон шаҳридаги 
«Баркамол авлод» болалар марка-
зида ўқиётган иқтидорли, истеъдодли 
ёшлар билан учрашди. Марказ ку-
тубхонасида китобхон ёшлар билан 
давра суҳбатида Робахон Махму-
дова бугунги кунда юртимизда китоб-
хонликнинг давлат сиёсати даража-
сига кўтарилгани, ёшларда китобхон-
лик маданиятини юксалтириш бўйича 
амалга оширилаётган чора-тадбир-
лар мамлакатда етук, зукко китобхон-
ларни кашф этишда катта самара бе-
раётганини таъкидлади. 

Китобхон ёшларнинг айни дамда 

қайси асарларни мутолаа қилаётга-
нини сўраб, энг яхши китоблардан ай-
римларини ўқиш учун тавсия қилди. 
Давра суҳбати якунида адабий-ба-
диий китоблар жамланмаси ҳамда 
Бош қомусимизнинг партия томони-
дан яратилган аудиокитобини кутуб-
хона фондига топширди.

Партия етакчиси Сирдарёдаги хиз-
мат сафарининг учинчи манзили – Гу-
листон шаҳридаги «Doktor Abdumalik» 
хусусий клиникаси бўлди. Робахон 
Махмудова клиникада беморларга 
яратилган шароитлар билан тани-
шиб, беморлар билан суҳбатлашди. 
Мулоқотларда тиббиёт тизимининг 
янги босқичда ривожланаётгани, 
соҳада давлат сектори қаторида хусу-
сий сектор фаолиятининг қўллаб-қув-
ватланаётгани аҳоли саломатлигини 
асраш, тиббий хизмат кўрсатишнинг 
сифат кўрсаткичи ошиб боришига 
хизмат қилаётгани қайд этилди. 

Шундан сўнг Робахон Махмудова 
иштирокида тиббиёт ходимлари би-
лан учрашув бўлиб ўтди. Сиёсий Кен-
гаш раиси партиямиз электоратининг 
катта қисмини ташкил этадиган тиб-
биёт вакилларини ижтимоий муҳо-
фаза қилиш, соҳани халққа янада 
яқинлаштириш борасида амалга оши-
рилаётган ишлар салмоғи юқорили-
гини алоҳида эътироф этди. Учрашув 
сўнггида клиника ходимларидан бир 
гуруҳи партия сафига қабул қилиниб, 
янги БПТ ташкил этилди.

Робахон Махмудова Сирдарё вило-
ятига хизмат сафари давомида Гулис-
тон шаҳридаги 4-оилавий поликлини-
када ҳам  бўлиб, тиббиёт ходимлари 
билан  суҳбатлашди.

Поликлиника фаолияти билан та-
нишиб, тиббиёт масканида яратилган 
шарт-шароитлар, амалга оширила-

ётган  ишлар ҳамда "Ақлли тиббиёт" 
тизими фаолияти билан қизиқди. 
Сиё сий Кенгаш раиси оилавий поли-
клиникада кафолатланган пакет дои-
расида бепул тиббий ёрдам олиш, бе-
пул бериладиган дорилар рўйхатини 
ўрганди.  

Маълумотга кўра, мазкур оилавий 
поликлиника 4 та МФЙдаги жами 13 
682 нафар фуқарога хизмат кўрса-
тади. Поликлиникада электрон рўйхат 
ва электрон поликлиника тизими жо-
рий қилинган.

Шунингдек, партия етакчиси   
«ZINNUR» Ўзбекистон-Хитой қўшма 
корхонаси фаолияти билан ҳам та-
нишди. Корхонада мебель жиҳоз-
лари, махсус бўёқлар, пойабзал тур-
лари ишлаб чиқарилади. Қайд этиш 
ўринлики, корхона қошида «Меҳр во-
дийси» деб номланган унитар корхона 
фаолият юритмоқда. Бу корхонада 43 
нафар ногиронлиги бўлган фуқаро-
лар меҳнат қил япти. «ZINNUR» фа-
олияти билан танишиш мобайнида 
Сиё сий Кенгаш раиси ходимлар би-
лан ҳам мулоқот қилиб, улар ора-
сидан партия сафига кирмоқчи бўл-
ган фуқаролардан бир гуруҳига аъ-
золик гувоҳномаларини топширди. 
«ZINNUR» Ўзбекис тон-Хитой қўшма 
корхонасида партиянинг янги БПТси 
ташкил этилди.

Робахон Махмудова Тошкент кимё- 
технология институти Янгиер фи-
лиалида ҳам бўлиб, филиал дирек-
тори билан суҳбатлашди. Филиалда 
ёшларга яратилган шарт-шароитлар 
билан танишиб, инс титут қошидаги 
Ёшлар технопаркида ёш олимлар би-
лан мулоқот қилди. 

Маълумот ўрнида айтиш жоизки, 
мазкур технопарк институт филиа-
лида таҳсил олаётган 1 400 нафарга 

яқин талабаларга реал ишлаб чиқа-
риш шароитида амалий тажрибага 
эга бўлиш имконини бермоқда. Наза-
риядаги янгиликлар амалиётга жорий 
қилинмоқда. Таълим йўналишлари 
бўйича 20 дан ортиқ ихтисос фанла-
ридан машғулот дарслари ҳам ай-
нан шу ерда ўтказилмоқда. Натижада 
профессор-ўқитувчиларнинг ўқув юк-
ламаси 10-15 фоизга қисқариб, шу 
ҳисобдан ўқитувчи талаба билан ама-
лиёт жараёнида ишлашига замин 
яратилмоқда. Бош қача айтганда, на-
зарий билимлар ишлаб чиқаришда 
қўлланилмоқда. Зеро, бугунги ҳаёт 
талаби ҳам шуни тақозо этмоқда.  

Шунингдек, технопарк негизида 15 
та магистрлик диссертацияси, 8 та PhD 
ва 1 та DcS илмий тадқиқоти бўйича 
изланишлар олиб бориляпти. Партия 
етакчиси Ёшлар технопаркида Хитой-
нинг "TIANJIN XIANJIN Power suplly 
Technology" компанияси билан ҳам-
корликда 5 миллион АҚШ доллари 
миқдоридаги инвестицияси ҳисобига 
литий ионли батарея ишлаб чиқа-
рувчи фаб рика фаолиятини кузатиб, 
корхонада ишлаётган бир гуруҳ тала-
балар билан гаплашди. 

Сиёсий Кенгаш раисининг Сир-
дарёга хизмат сафарида сўнг ги ман-
зил – Санитария-эпидемиологик осой-
ишталик ва жамоат саломатлиги қў-
митасининг Сирдарё вилояти  Ховос 
тумани бўлими бўлди. Партия етакчиси 
марказдаги БПТ фаолиятини таҳлил 
қилди ва  шарт-шароитларни кўздан 
кечирди. Марказ ходимлари билан  
суҳбатлашиб, партия сафига қўши-
лишга хайрихоҳлик билдирган соҳа 
вакилларидан бир гуруҳига аъзолик 
гувоҳномаларини топширди. 

Сирдарё вилоят кенгаши 
матбуот хизмати

ТАКОМИЛЛАШИШ ЙЎЛИ ТАКОМИЛЛАШИШ ЙЎЛИ 
ДАВОМ ЭТАДИДАВОМ ЭТАДИ

Ҳар қандай давлатнинг келажаги, эртанги куни ва тараққиёти ёшла-
рига бўлган эътибор ва ғамхўрликка боғлиқ. Шу маънода бугун биз – Ўз-
бекистон ёшлари баралла бахтлимиз, деб айта оламиз. Чунки давлати-
миз раҳбари бошчилигида кўрсатилаётган эътибор ва ғамхўрликларнинг 
чегараси йўқ. Давлатимиз раҳбарининг Ўзбекистон Республикаси Прези-
денти сифатида биринчи имзолаган ҳужжати – 2016 йил 14 сентябрдаги 
“Ёшларга оид давлат сиёсати тўғрисида”ги қонун эканида ҳам рамзий маз-
мун-моҳият мужассам. 

Мен ана шу бахти кулган йигит-қизлар сафида эканимдан бахтиёрман. 
Болаликдан шифокор бўлишни, халқ саломатлиги йўлида хизмат қилишни 
орзу қилардим. Қарангки, Андижон давлат тиббиёт олийгоҳига ўқишга қа-
бул қилиндим. Талабалик даврида ўзимни янада бахтли ҳис қилдим. Сабаби, 
бизнинг ўқишимиз, касб эгаллашимиз, хорижий тилларни ўрганишимиз, 
қўйингки, ҳамма-ҳаммаси учун кенг имкониятлар яратилди. 

Кейинги етти йил ичида ёшларга оид 100 дан зиёд қонун ва қарор қабул қи-
линиб, 200 дан ортиқ имтиёз берилди. Олдимизда биргина вазифа: юқорида-
гиларга муносиб жавоб бериш, Ўзбекистонимизнинг тараққиётига ҳисса қў-
шиш вазифаси турибди. Шундан келиб чиқиб, талабалик даврида ташаббус ва 
ташкилотчилик бош шиоримга айланди. Ўқиш билан бирга илмий изланишга 
ҳаракат қилдим. Камтарин меҳнатларим учун “Мард ўғлон” давлат мукофоти 
билан тақдирланишим зиммамдаги масъулиятни янада оширди.

Бу йил олийгоҳни муваффақиятли тамомлаб, шифокор деган номга 
эришдим. Мақсадим халқимиз саломатлиги йўлида хизмат қилиш билан 
бирга тизимда янгиликлар яратиш. Бу юртим, халқим олдидаги фарзанд-
лик бурчимдир.

Ёшлар куни муносабати билан Ўзбекистон Президентининг биз ёшларга 
йўллаган табригини қайта-қайта ўқиб чиқдим. Давлатимиз раҳбари “Биз 
ўз олдимизга қўйган улкан мақсадларимиз ижобатини, Янги Ўзбекис-
тон келажагини бутун эл-юртимиз қатори сиздек азму шижоатли 
фарзандларимиз билан боғлиқ ҳолда кўрамиз. Шу боис, ёшларнинг 
ҳуқуқ ва манфаатларини таъминлаш, уларни камол топтириш давла-
тимиз сиёсатининг энг устувор йўналишларидан бири сифатида до-
имо эътиборимиз марказида бўлиб келмоқда”, деганларида зиммамдаги 
масъулият янада ортди. Билдирилган ишончни оқлаш йўлида  бор билим ва 
кучимизни сарфлаймиз.  

Мамлакатимизда биз, ёшларнинг эркин яшашимиз, би-
лим олишимиз, ўқиб-ўрганишимиз, касб-ҳунар ва мутахас-
сисликларни эгаллашимиз учун етарли шароитлар яратил-
ган. Буни қалбан ҳис этган минг-минглаб ёшлар мактаблар, 
олий таълим муассасаларида билим асосларини, замонавий 
фан ютуқларини, ахборот технологияларни қунт билан ўр-
ганиб, Янги Ўзбекис тонга муносиб фарзанд бўлишга, келгу-
сида халқнинг юкига елкасини тутадиган комил инсон бўлиб 
етишишга интилаяпти.   

Жорий йилда вилоятимиз бўйича республика олий таълим 
муассасаларига қўшимча давлат гранти асосидаги қабул 
кўрсаткичлари доирасида олий маълумот олиш истагида 
бўлган ёш хотин-қизлардан 4500 га яқин ариза келиб туш-
ган. “Ёшлар дафтари”га киритилган хотин-қизлар тўғри-
сидаги маълумотлар орқали аниқланиб, 405 нафар ёш хо-
тин-қизларга ОТМ га кириш учун тавсиянома берилди. 

 Айни файзиёб лаҳзаларда мамлакатимизнинг барча ҳудудларида ёшлик кай-
фияти, ёшликнинг татимли руҳи уфуряпти, десак муболаға бўлмайди. 30 июн-
нинг Ёшлар куни сифатида катта тантана қилиниши, албатта, ёшларга оид 
давлат сиёсатининг амалий натижаларидан биридир. 

Яширишга ҳожат йўқ, давлат раҳбарининг сиёсий иродаси билан юртимизда  
ёшларнинг  ижтимоий-сиёсий, маданий-гуманитар, тадбиркорлик, ишлаб 
чиқариш ва иқтисодиёт каби йўналишларда ҳуқуқларини ҳимоя қилиш, ижодий 
қобилият ва ҳаракатини рағбатлантиришда кўплаб имконият ва имтиёзлар 
амалиётга татбиқ этилди.

Қувонарлиси шундаки, мана шундай имкониятлардан унумли фойдаланган 
ёшлар сафи тобора кенгаймоқда, ёшлар давлат тараққиётида муҳим кучга 
айланяпти. 

Шу ўринда Янги Ўзбекистон ўрта муддатга мўлжалланган ёшларга оид дав-
лат сиёсатини амалга ошириш бўйича муҳим стратегияни қабул қилган Мар-
казий Осиёдаги биринчи давлат бўлганини алоҳида таъкидлашни истардим. 
Шунингдек, аҳолисининг тенг ярмини ёшлар ташкил этадиган минтақадаги 
мамлакат ҳам айнан бизнинг Ўзбекистондир. 

Фурсатдан фойдаланиб юртимиз, шунингдек, “Адолат” СДП тизимида 
меҳнат қилаётган партиянинг барча ёшларини самимий табриклайман! Ва-
тан равнақига ҳисса қўшишдек шарафли вазифани адо этишда барча тенгдош-
ларимизга куч-ғайрат, зафарлар ёр бўлсин!

Акбаршоҳ ТЕШАБОЕВ, 
Олий Мажлис Қонунчилик палатаси ҳузуридаги 
“Ёшлар парламенти” раиси ўринбосари, 
“Ёшлар парламенти”даги 
“Адолат” СДП фракцияси раиси

“Дадахон” номи билан ижтимоий тармоқларда фаол, Сўх ҳаётига доир 
ижтимоий-иқтисодий, маънавий- маърифий мақолалари билан таниш бло-
гернинг исми Ҳайитбой Ҳасановдир. Дадахон, яъни Ҳайитбойнинг “Кела-
жак бунёдкори” медали билан тақдирланиши, бу мукофотни шахсан Пре-
зидентимиз Ш.Мирзиёевдан тантанали равишда қабул қилиб олиши сўхлик 
ёшларнинг қалбига янада улуғвор шижоатларни бахш этгани рост.

Партиямиз аъзоси, Сўх тумандаги “Сариканда” маҳалла фуқаролар 
йиғини ёшлар етакчиси Ҳайитбой Ҳасанов маҳалла ёшларини ягона мақ-
сад йўлида бирлаштириб, уларни тадбиркорликка йўналтириш, ишбилар-
монлик қобилиятларини ривожлантиришга кўмаклашиб, янги-янги бизнес 
лойиҳаларини имтиёзли кредитлар асосида молиялаштириш мумкинли-
гини ёшларга уқтириб келади. 

Биз ҳам партиямизнинг фаол аъзоси Ҳайитбой Ҳасановни юксак муко-
фот билан қутлаймиз. 

Элга хизмат ³илиш Элга хизмат ³илиш 
бурчимизбурчимиз

И
сл

ом
бе

к
 Б

Е
К

Т
О

Ш
Е

В
,  

 
А

н
ди

ж
он

 в
и

ло
ят

 к
ен

га
ш

и
 

“Ё
ш

ла
р 

қа
н

от
и

” р
аи

си
, 

“М
ар

д
 ў

ғл
он

” 
д

ав
л

ат
 

м
ук

оф
от

и
 с

оҳ
и

би

Бизни буюк келажак Бизни буюк келажак 
кутмо³дакутмо³да

Севарахон ХУРРАМОВА,
Сурхондарё вилоят 
«Ёш адолатчилар» қаноти фаоли

Ёшлар – жамиятимизнинг муҳим қисми эканини 
эътироф этарканмиз, айнан ўсиб келаётган ав-
лод давлатимизнинг барқарор ривожланишини, 
авлодлар алмашинувини таъминлаш, алал оқи-
бат илм-фаннинг ўсишига, иқтисодий ютуқларга 
эришишимизга, тарихий қадриятларимизни сақ-
лашга масъул ижтимоий қатлам эканлигини 
идрок этамиз.

Бугун мамлакатимизда ёшлар бандлигини таъ-
минлаш борасида жойларда кўплаб амалий ишлар 
олиб бориляпти. Партиямиз фаоллари томони-
дан ҳам ислоҳотларга камарбаста бўлиб, ҳам 
аҳоли бандлиги, айниқса, ёшлар бандлигини таъ-
минлаш ва даромадини ошириш орқали оилалар-
даги шароитни яхшилаш, ундан ташқари, тад-
биркорликка жалб этиш юзасидан тизимли ишлар 
давом эттириб келинмоқда.

Мамлакатимиз ривожланишининг ҳар қандай кон-
цепциясини амалга ошириш ҳам айнан биз, ёшлар-
нинг муносабатимизга, фикрлаш ва ҳаёт тарзи-
мизга боғлиқ. Шу туфайли ҳам бугунги кунга келиб 
ёшлар давлатимиз ва жамиятимиз ривожланишини 
таъминлайдиган миллий манфаатимиз объектига 
айланди десак, муболаға бўлмайди.

Дарҳақиқат, бугунги ёшларга яратилаёт-
ган шарт-шароитларга ҳавас қилса арзийди. Ин-

тернет орқали жаҳонга чиқишяпти. Хорижда би-
лим олишга эришяпти. Турли тилларни ўрганиш-
моқда. Фан ва спорт олимпиадаларида жаҳон 
аҳлига ҳайратлар улашмоқдалар.

Ҳа, кейинги йилларда мамлакатимизда ёшлар 
сиёсати йўналишида жуда кенг кўламли ўзгариш-
лар амалга оширилди.

Шу хусусда вилоятимизда ҳам бир қатор ишлар 
қилиниб, самарали ишлаётган юзлаб ёш тадбир-
корлар ва фермерлар, шунингдек, ёш ҳунарманд-шо-
гирдлар давлатимизнинг иқтисодий ривожлани-
шига ўзининг муносиб ҳиссасини қўшмоқда.

Бунга биргина мисол тариқасида, ўтган йил-
лар мобайнида вилоятимиздаги йигит-қизларнинг 
бизнес лойиҳалари учун «Ёшлар – келажагимиз» 
дастури доирасида бугунги кунга қадар 45 мил-
лиард 500 миллион сўмлик имтиёзли кредитлар 
ажратилиб, минглаб янги иш ўрни яратилгани эъ-
тиборга молик.

Сўнгги йилларда ёшлар йўналишидаги муҳим 
чора-тадбирлар туфайли етти йилда ҳар бир ту-
манда «Ёшлар дафтари» ва «Темир дафтар»даги 
10 000 нафардан зиёд ишсиз ёш фуқаролар доимий 
ва мавсумий иш билан таъминланди.

Албатта, бу ўзгаришлар Юртбошимиз бошчи-
лигидаги катта бир жамоанинг самарали ва ма-

шаққатли меҳнати эвазига деб биламиз. Янги 
давр бугунги кун ёшларини катталарга қанот бў-
либ, ислоҳотларга кўмакдошлик қилиб, дунё тан 
оладиган даражадаги теран тафаккур эгаси бў-
лишга ундамоқда.

Ҳа, ҳеч қачон унутмаслигимиз керак, халқимиз, 
Ватанимиз биздан буюк ишларни кутмоқда.

Президентимиз раислигида ёшлар сиёсатига 
бағиш ланган видеоселектор йиғилишида давлати-
миз раҳбари ёшлар билан қарийб беш соатдан ор-
тиқ мулоқот қилди. Мулоқот жараёнида 
Шавкат Мирзиёев мамлакатимизда сўнгги етти 
йил ёшларни қўллаб-қувватлаш, уларнинг истеъдод 
ва салоҳиятини рўёбга чиқаришда “катта сак раш 
даври” бўлганини таъкидлади.

Шу етти йил ичида ёшларга оид 100 дан зиёд қо-
нун ва қарор қабул қилиниб, 200 дан ортиқ имтиёз 
берилди. Биргина таълим кредитидан 151 минг 
ёшлар фойдаланди. Эҳтиёжманд оиладан бўлган 
яна 110 минг талабанинг шартномасини тўлашга 
332 миллиард сўм ажратилди. Натижада олий таъ-
лимда қамров 9 фоиздан 42 фоизга, олийгоҳлар сони 
эса 77 тадан 212 тага етди.

Давлатимиз раҳбари 2017 йил 30 июнь куни бўлиб 
ўтган “Камолот” ёшлар ижтимоий ҳаракатининг 
IV қурултойида илк бор “Ёшлар куни”ни нишонлаш 
тўғрисида эълон қилди, шу куннинг ўзида янги таш-
килот – Ўзбекистон Ёшлар иттифоқини ташкил 
этиш тўғрисида қарор қабул қилинган эди. Шу давр-
дан бошлаб давлатнинг турли соҳаларда юксак на-
тижа ва ютуқларга эришаётган ёшларни рағбат-
лантириб бориш мақсадида “Келажак бунёдкори” ме-
дали ҳамда “Мард ўғлон” давлат мукофоти таъсис 
этилди. Сўнгги 7 йилда 200 га яқин ёшлар ушбу дав-
лат мукофоти билан тақдирланди. 

Олий таълим муассасаларига кириш имтиҳонла-
рида энг юқори балл тўплаган 200 нафар ёш учун 
Президент гранти, шунингдек, юртимиздаги хори-
жий олий ўқув юртларининг бакалавриат босқичи 
талабалари учун Президент ва давлат стипендия-
лари жорий этилиши иқтидор эгаларига янада 
катта рағбат берди. Ёшларнинг илмий ва иннова-
цион фаолият билан шуғулланишини қўллаб-қув-
ватлаш, уларнинг иқтидорини рағбатлантириш 

мақсадида “Бўлажак олим” танловини ўтказиш йўлга 
қўйилди. Ушбу танлов ғолибларига 50 миллиард сўм 
маблағ ажратилиши белгиланди. Ёшларнинг хори-
жий тилларни ўрганишини рағбатлантириш учун 
халқаро имтиҳон тизимлари бўйича юқори балл (да-
ража) тўплаган мингдан ортиқ ёшга 1,5 миллиард 
сўмдан зиёд миқдоридаги имтиҳон харажатлари 
қоп лаб берилди.

Умуман олганда, ёшларга яратилган барча ша-
роитлар бу, шубҳасиз, келажак учун киритила-
ётган сармоя эканини биз, ёшлар англаган ҳолда 
ишончни оқлашга бел боғлаганмиз!

Ёшлар куни байрам шодиёналари барча 
туман ва шаҳарларимизда нафақат ижодий 
гуруҳларнинг бадиий чиқишлари, балки ил-
мий конференциялар, семинарлар, кўргазма-
лар, кўрик-танловлар, спорт мусобақалари 
шаклида ўтказилди.

Президентимизнинг ушбу кунда ёшлар би-
лан мулоқоти анъанага айланган. Бу галги 
мулоқотда давлатимиз раҳбари ёшларга 
доир давлат сиёсатининг устувор йўналиш-
лари натижаларига тўхталиб, олий таълим 
соҳасига алоҳида урғу бериб ўтди.

Дарҳақиқат, бундан 8 йил олдин олий ўқув 
юртларига кириш осон эмас эди. Олий ўқув 
юртларининг йўналишларини танлаш имко-
нияти чегараланган, уларга кириш учун дав-
лат томонидан белгиланган қўллаб-қувват-
лаш механизмлари заиф, таълим кредити 
эса деярли йўқ эди.

Бугун абитуриентларда имтиҳон на-
тижаларига кўра бир пайтнинг ўзида бир 
нечта олий ўқув юртларини танлаш им-
конияти мавжуд. Деярли барча тижорат 
банклари томонидан таълим кредити тақ-
дим қилинмоқда. Эътиборли томони шун-
даки, туман ва шаҳарларда олий ўқув юрт-
лари ва уларнинг филиаллари пайдо бўлди 
ёки уларнинг сони кўпайди. Масалан, Тош-
кент вилоятининг ўзида 13 та олий ўқув 
юртлари фаолият юритиб келмоқда, ил-
гари уларнинг сони 3-4 та эди. Чирчиқлик 
ёшлар ҳар куни Тошкент шаҳридаги олий 
таълим муассасаларига қатнарди.

Бугун Чирчиқда Ўзбекистон давлат 
жисмоний тарбия ва спорт университети, 
Чирчиқ давлат педагогика университети, 
Тошкент иқтисодиёт ва педагогика инс-

титути фаолият юритаётган бўлиб, уларда 
30 мингдан ортиқ талаба 20 дан ортиқ йўна-
лиш бўйича таҳсил олмоқда. Ушбу олий ўқув 
юртлари деярли ҳар йили янги, кўп қаватли 
ётоқхоналарни фойдаланишга топшираёт-
ганлиги ҳам талабалар учун ўқиш имконият-
ларини кенгайтиришда муҳим ўрин тутади.

Чирчиқ шаҳрида 4 та олий ўқув юрти фао-
лияти ушбу шаҳарни «Ёшлар шаҳри»га айла-
нишига замин тайёрлади. Илгари кимёгарлар, 
гид ро энергетиклар ва қурувчилар шаҳри но-
мини олган шаҳар бугун «Ёшлар шаҳри» деб 
аталмоқда.

Дилмурод МАҲРАМОВ, 
Самарқанд вилоят кенгаши 
“Ёшлар қаноти” раиси

– Юртимизда Синдоровлар оиласини 
шахматчилар, шахмат бўйича жаҳон чемпи-
онлари оиласи сифатида яхши билишади. 
Бу бежиз эмас. Бир эмас, уч набирангиз 
шахмат бўйича ёшлар ўртасида респуб­
лика, Осиё, жаҳон чемпионлари бўлишди. 
Бундай ютуқларни қўлга киритиш осон кеч-
магандир. Сир бўлмаса, набиралар тарбия-
сида қандай йўл тутгансиз?

– Тараққиёт туфайли ҳаётимизда телефон, 
компьютер интернет каби техник воситалар 
мустаҳкам ўрин эгаллади. Булар, бир томон-
дан, фаоллигимизни оширди, вертуаль олам 
билан тезкор боғланишимизга катта имконият-
лар яратди. Лекин, иккинчи томондан, бу тех-
ник воситалар турфа хил ўйинлар орқали бо-
лалар, ёшларни ўзига ром қилди. Сир эмас, 
бугун республикамиздаги аксарият оилалардаги 
кичик ёшдаги болалардан тортиб, ўрта ва катта 
ёшдагилар ҳам ана шундай ўйинларнинг “ашад-
дий мухлиси”га айланган. Афсуски, кўпчилик бу 
ўйинларнинг болалар, ёшлар онгига ёмон таъ-
сир қилишини етарлича англамаяпти.

Неварам Жавоҳир ҳам икки ёшидан бош-
лаб телефон, компьютер ўйинларига қизиқиб 
қолди. Дастлаб ёш боланинг турли хил му-
раккаб ўйинларни маҳорат билан ўйнаши 
бизни қувонтирди. Қизиқиш кундан-кунга ку-
чайди. Кейинчалик у компьютерсиз туролмай-
диган, жанжал кўтарадиган, хархаша қилади-
ган, тажанг ва асабий бўлиб қолди. Тақиқлар, 
чеклашлар кор қилмади. Компьютерга мукка-
сидан берилиб кетаётгани, кечаси билан ўйин 
ўйнаб чиқишлари бизни ташвишга солди. Бола 
мисоли тоғдан оқиб тушаётган сувга ўхшайди. 
Сувни сойга тўғрилаб юборсангиз, манзилга 
бориб, яхши натижа беради. Акс ҳолда, тўсиқ 
қўйсангиз атрофга зиён етказади. Ана шунда 
уни шахмат оламига бошладим. Хотираси тиниқ, 
кучли бўлгани учун шахматни тез ўрганиб олди. 
Муҳими, уни “вертуаль ўйинлар”нинг чангали-
дан қутқарганимдан хурсанд эдим. Кейин устоз-
лар сабоқлари бошланди. Устоз лар ҳам даст-
лаб икки яшар болага шахматдан сабоқ беришга 
унашмади, кейин ундаги қизиқишни кўриб, рози 
бўлишди. Укаси Исломбек ҳам акасига эргашиб, 
шахмат ўйинига қизиқиб қолди.

2012 йилнинг бошида Жавоҳир ҳам, Ислом-
бек ҳам 10 ёшгача бўлган болалар ўртасида ғо-
либликни қўлга киритиб, мамлакат чемпиони бў-
лишди. Шу йили Ҳиндистонда ўтказилган Осиё 
чемпионатида 6 ёшли Жавоҳир тезкор йўна-
лишда олтин, классик йўналишда кумуш ме-
дални, Исломбек эса тезкор йўналишда кумуш 
медални қўлга киритди. 2013 йилда Эронда ўт-
казилган қитъа шахмат чемпионатида Жавоҳир 
кумуш медалга, Исломбек учта йўналиш бўйича 
олтин медалларга сазовор бўлди.

2014 йилда Грецияда ўтган жаҳон чемпи-
онатида иккала неварам ҳам олтин медални 
қўлга киритиб, жаҳон чемпиони, деган юксак 
унвонга эришди. Бразилияда ўтган жаҳон чем-
пионатидан бир олтин ва бир бронза медаль 
билан қайтдик. Таиланддаги, Кореядаги чем-
пионатларда ҳам олтин медаллар олишди. 
2015 йилдан бошлаб акалари сафига учинчи 
неварам – Ҳумоюн ҳам қўшилди. У шу йили 
Шаржада, 2016 йили Эронда ўтказилган Осиё 
чемпионатларида олтин медалларни қўлга ки-
ритди. Кейинги йилларда невараларимга Ев-
ропанинг Пардубице, Лиепая, Рига, Вена тур-
нирларида, Осиё чемпионатларида ғолиб-
лик насиб этди. Жавоҳир 11 ёшида шахмат 
бўйича халқаро мастерлик меъёрини бажа-
риб, дунёнинг энг ёш халқаро мастери дара-
жасига эришди. 12 ёшида эса дунёнинг энг ёш 
гроссмейстерларидан бирига айланди. Оила-
миз чемпионлар оиласига айланди...

Невараларим, ёш чемпионларни клуб-
ма-клуб, турнирма-турнир, давлатма-давлат 
олиб юриш, уларнинг муаммоларини ҳал қи-
лиш учун масъул одам керак бўлди. Оиламиз-
дагиларнинг ҳаммаси давлат иши билан банд 
эди. Мен ўша пайтларда Жиззах вилоят хўжа-
лик суди раиси бўлиб ишлардим. 2013 йилнинг 
бошларида суд раиси лавозимининг муддати 
тугади. Навбатдаги муддатга сайланиш имко-
ниятим бор эди. Лекин мен набираларим – ои-
ламиз чемпионлари учун бу лавозимдан воз 
кечдим. Уларга таянч бўлдим. 

У пайтларда турнирларга, чемпионлик му-
собақаларига бориш учун ҳамиша ҳам маблағ 

ажратилавермасди. Бундай пайтларда мусо-
бақаларда иштирокимиз шахсий маблағлар, 
ҳомийлар ёрдами асосида бўларди. Наби-
раларим сабаб шахмат оламига чуқурроқ ки-
ришга мажбур бўлдим. Курсларда ўқиб, 
шахмат бўйи  ча ҳакамлик мақомига эришдим. 
Ўзбекистон шахмат федерацияси раисининг 
ўринбосари бўлиб ишладим. Республика шах-
мат бўйича ихтисослашган болалар ва ўсмир-
лар спорт мактабида директорлик қилдим. Юр-
тимизда шахмат клублари, мактаблари, мар-
казлари очилишига озми-кўпми ҳисса қўшдим.

– Набиралар ютуқларидан қувонгандир-
сиз, улар муваффақияти ҳаётингизда беиз 
кетмагандир?..

– Албатта! Энг аввало, набираларимнинг 
шахмат оламида эришган муваффақиятлари 
ўз вақтида Биринчи Президентимиз ва энди-
ликда давлатимиз раҳбари Шавкат Мирзи-
ёев томонидан алоҳида эътироф этилди. 2014 
йилда “Олимпия заҳиралари” музейида Жа-
воҳир ва Исломбеккка юртбошимиз номидан 
ноёб ҳисобланган компьютер ва телеаппаратура 
жамланмаси топширилди. 2017 йилда Респуб-
лика Президенти томонидан Жавоҳирга қиммат-
баҳо “Макбук” компьютери совға қилинди.

Шу йили у “Йилнинг энг яхши ёш спортчиси” 
совринини қўлга киритди. Халқаро гроссмейс-
тер унвонига эга бўлиши муносабати билан 
Республикамиз Президенти табрикнома йўл-
лади. Табрикномада шундай сўзлар битил-

ганди: “Мамлакатимизнинг сендек 12 яшар 
навқирон, азми шижоатли фарзанди ғоят 
кескин ва муросасиз руҳда ўтган саралаш 
баҳсларида муваффақият қозониб, жаҳон-
нинг амалдаги энг ёш гроссмейстери дара-
жасига кўтарилгани, дунё шахмат тарихи-
даги бу натижа, шубҳасиз, барчамизга, бутун 
Ўзбекистон халқига катта ғурур ва ифти-
хор бағишлайди. Бундай улкан эътироф юр-
тимиз ёшларининг барча соҳаларда, жумла-
дан, ақл-заковат  мусобақаси бўлган шахмат 
бўйича ҳам катта марраларни забт этишга 
қодир эканини яна бир бор яққол намоён эт-
моқда”. Бундай улуғвор сўзлардан кимнинг 
қалби қувончга тўлмайди. Хусусан, бундай 
ютуққа набирангиз эришган бўлса! Айни 
пайт да унга уч хонали хонадоннинг калити 
ҳам топширилди.

Барчага аёнки, ҳар қандай инсоннинг ўз 
меҳнати, фаолияти билан элга танилиши нақа-
дар шарафли. Агар ўғил, қизинг – фарзандла-
ринг туфайли номинг улуғланса, бунинг шу-
куҳи бўлак. Набиралар, чеваралар ортидан 
юртга танилиш эса ҳар кимга ҳам насиб эта-
вермайдиган чинакам бахт. Ана шундай бахтга 
эришганимдан ниҳоятда масрурман.

Мен ҳаётда меҳнатим билан бир инсон қўлга 
киритиши мумкин бўлган барча ютуқларга 
эришдим, дея оламан. Мактабни олтин ме-
даль билан тугатдим, Миллий университет-
нинг ҳуқуқшунослик факультетини имтиёзли 
диплом билан тамомладим. Юридик фанлари 
доктори, профессор бўлдим. Суд-прокуратура 
идораларида ишлаб, амалиётчи олим сифа-
тида ҳуқуқ соҳасида, илмий жамоатчилик ора-
сида танилдим. 10 дан ортиқ ҳуқуқий рисола-
ларим, 100 дан кўп мақолаларим эълон қи-
линди. Ўзбекистон Ёзувчилар уюшмаси аъзоси 
сифатида 20 дан ошиқ шеърий ва 12 та детек-
тив асарларим нашр этилди.

Шунга қарамай, мен эл орасида ҳуқуқшу-
нос, олим, шоир ёки адиб сифатида эмас, 
балки шахмат бўйича жаҳон чемпионларининг 
бобоси сифатида танилдим. Шу мартабамни 
барча эришган мақомларимдан энг улуғи деб 
биламан ва бундан ниҳоятда фахрланаман. 
Биз шу пайтгача Хоразмийлар, Фарғоний-
лар, Берунийлар, Ибн Синолар, Самарқан-
дийлар авлодимиз деб ғурурланардик. Энди 
улуғ ишларни қилишга қодир бўлган, юртимиз 
шаънини дунёга танитаётган чемпионларнинг, 
иқтидорли набираларнинг боболаримиз, деб 
фахрланадиган кунларга ҳам етдик.

– Набираларингиз эришаётган ютуқлар-
нинг омили нимада, деб ўйлайсиз?

– Агар набираларим эришаётган муваф-
фақиятлар асосида фақат тинимсиз меҳнат, 
ўқиш-ўрганиш, шахмат сирларини англашга 
бўлган зўр интилиш ётади десам, улар иқти-
дорини, истеъдодини, ноёб талантини эъти-
бордан соқит қилган бўламан. Чунки боланинг 
ўзида талант, иқтидор, истеъдод бўлмаса, 
ҳар қандай тинимсиз машқлар, ўқиб-ўрганиш-
лар, адоқсиз фаолият билан катта ютуқларга 
эришиб бўлмайди. Ёҳуд бола талантли, иқти-
дорли, ноёб истеъдод эгаси бўлсаю, иқтидо-
рини юксалтириш учун ўқиб-ўрганмаса, ҳара-
кат қилмаса, ундай истеъдод эгаси ҳам жид-
дий муваффақиятларни қўлга киритолмайди. 
Шунинг учун аҳли донишлар ҳар бир инсон-
нинг яратувчилик, бунёдкорлик қудрати асо-

сида ҳам истеъдод, ҳам меҳнат уйғунлашади, 
дейишади. Набираларимнинг шахматда эриш-
ган ва эришаётган ютуқлари асосида ҳам ис-
теъдод, талант билан бирга тинимсиз меҳнат, 
ўқиб-ўрганиш мужассамлашган. Бошқача айт-
ганда, чемпион бўлиш учун фақат истеъдод-
нинг ўзи етарли бўлмайди. Ҳар қандай 
истеъдод парваришга, сайқалга муҳтож. 
Эътибор, тарбия бўлмас экан, боланинг ис-
теъдоди соя да қолиб кетиши, рўёбга чиқмай 
қолиши мумкин. Ёки аксинча...

Набираларимдаги истеъдоднинг учқунла-
рини бобомерос деб биламан. Тўғри, аждод-
ларимиз орасида шахмат илмини мукаммал 
билганлар, шатранжда чемпионлик белбоғини 
таққанлар бўлмаган. Лекин боболарим бах-

шичилик илмида донг таратганлар. Жуман-
булбул, Эргаш бобо, Синдор Қувондиқ бахши 
ўғли... Айниқса, Эргаш бобомиз ниҳоятда зукко 
бўлган. “Қўрғон” достончилик мактабига асос 
солган. 45 дан ортиқ халқ достонларини му-
каммал билган. Бир неча кунлаб достон куй-
лаб, халқнинг тилига тушган. Бахши бобомиз-
нинг достонларини ёзиб олган фольклоршу-
нос олим Ҳоди Зарипов эсдаликларида “Мен 
Эргаш Жуманбулбул ўғлидек мустаҳкам хо-
тирали ва зукко инсонни бошқа кўрмаганман” 
деб ёзиб қолдирган. Набираларимда ана шу 
бобосидан ўтган мустаҳкам хотира ва зукколик 
бор. Мустаҳкам хотира ва зукколик шахмат ил-
мидаги энг муҳим омиллардан бири ҳисобла-
нади. Шунинг учун Жавоҳирга бағишланган 
шеърларимдан бирида шундай ёзганман:

Ахир сенинг етти пуштинг бахши ўтган,
Чечанликда овозаси элни тутган.
Тили билан ғолиб бўлган алар мудом,
Сўйлаганда сўзамоллар тилин ютган.

Султон кампир, Тилла кампир момоларинг,
Эргаш бахши, Жуманбулбул боболаринг, 
Дўмбирасин, жоним қўлга олармисан,
Жаҳон узра ёйиб мумтоз наволаринг.

Буюк ишлар сени кутар, билармисан?
Гарданингга элнинг юкин олармисан?
Юртим дея ёниб яшаб, лозим бўлса,
Шу Ватанга жонинг фидо қилармисан?!

– Халқ орасида “Истеъдодсиз бола бўл-
майди, фақат ундаги истеъдодни юзага 
чиқара билиш зарур”, деган гап бор. Истеъ-
додни юзага чиқариш учун эса тарбия ке-
рак. Тарбия ҳар қандай оиланинг, жамият-
нинг асоси ҳисобланади. Шундай экан, тар-
бия жараёнида кўпроқ нималарга эътибор 
қаратиш зарур, деб ўйлайсиз?

– Мен тарбияшунослик илмининг етук му-
тахассиси эмасман. Лекин набираларим ҳа-
ётини, фаолиятини кузата туриб, уларга ма-
дадкор бўлиб, ёшлар тарбияси борасида 
баъзи хулосаларга келдим.

Биринчи хулоса. Фарзанд тарбияси учун, 
энг аввало, ота-она масъул. Уларнинг ўрнини 
ҳеч ким боса олмайди. Негаки, болалар туғил-
ганидан бошлаб уларнинг қаноти остида, улар-
нинг ҳимоясида бўлади. Ҳаётнинг энг биринчи 
сабоқларини улардан олади. Қуш уясида кўр-
ганини қилади. Ота-онанинг хулқ-атвори бола 
учун намуна вазифасини ўтайди. Қолаверса, 
ҳеч бир ота-она болам ёмон бўлсин демайди. 
Ота-онанинг фарзандига бўлган муҳаббати че-
гара билмас илоҳий муҳаббатдир. Аммо ана 
шу “муҳаббат” баъзан боланинг эгоист, тантиқ, 
ишёқмас бўлиб ўсишига сабаб бўлиши ҳам 
мумкин. Болани ортиқча эркалаш, аяш, тал-
тайтириш унинг тарбиясига салбий таъсир қи-
лади. Бундан эҳтиёт бўлиш керак.

Шу билан бирга, бола тарбиясида бобо-мо-
моларнинг ўрни жуда ҳам муҳим. Тарихимизга 
назар солсак, маърифатли оилаларда фар-
зандлар тарбияси асосан бобо-момолар гар-
данида бўлганлигини кузатиш мумкин. Буюк 
олим, давлат арбоби Мирзо Улуғбекни шундай 
даражага етказган бобоси Амир Темур, мо-
моси Бибихонимнинг  тарбияси эмасми? 

Нега бу масалага алоҳида эътибор 
қаратаяп ман? Гап шундаки, бобо-момоларнинг 
ҳаётий тажрибаси катта бўлади. Улар ўзлари 
босиб ўтган умр  йўли орқали бола тарбия сига 
ёндашадилар. Қолаверса, турмушнинг барча 
оғир-енгилини тотган инсонлар тарбия нинг 
самарали  усулларини бошқаларга қараганда 
яхшироқ билишади. Баъзан невараларим-
нинг муваффақиятидан хурсанд бўлганимда 
фарзанд ларим “Дадажон, нега бизларни ҳам 
ёшлигимизда шахмат тўгарагига бермагансиз, 
бизлар ҳам жаҳон чемпиони бўлармидик?” деб 
ҳазиломуз савол беришади. Мен ҳам ҳазил би-
лан жавоб қайтараман: “У пайтда менинг ўзим 
ҳам ёш бўлганман”.  Рости ҳам шу. Ўша пайт-
ларда ўғил-қизларимни спортнинг у ёки бу ту-
рига берганман. Аммо буни шундай қилиш ке-
раклиги, бошқалар шунақа қилаётгани учун 

қилганман. Бунда на уларнинг қизиқишини, на 
иқтидорини, на имкониятини ҳисобга олмаган-
ман. Уларни катта ютуқлар сари етаклаш йўл-
ларини билмаганман, улар билан уйда жиддий 
шуғулланмаганман... Чунки, ўша  пайтларда 
менда зарур ҳаётий тажриба бўлмаган.

Бола тарбияси билан бобо-момоларнинг 
шуғулланиши заруриятини асословчи фак-
торлардан яна бири, улардаги имконият би-
лан боғлиқ. Негаки, бугун ҳаёт дошқозонида 
қайнаётган, “бошини қашишга” вақт тополма-
ётган ота-оналарга қараганда уларнинг бўш 
вақтлари бироз кўпроқ. Шу ўринда бобо-момо-
ларга ҳам бир-икки оғиз гапимиз бор: сиз, азиз-
лар, улфатлар билан чойхонада, тўйма-тўй, 
базмма-базм юришлардан ортиб, болангиз-
нинг боласи учун вақт ажратинг, ўзингизнинг 
бой ва намунали турмуш тажрибангизни  на-
бирангизга беришга имкон топинг, керакли 
маслаҳатларингизни улардан аяманг,  бола 
тарбиясида ота-оналарга кўмак беринг! Ахир 
халқимизда “Данагидан мағзи ширин”, деган 
нақл бекорга айтилмаган. 

Узоқ ва мазмунли ҳаёт йўлини босиб ўтган, 
унинг иссиқ-совуғини, ширин-аччиғини тортиб 
кўрган, умр сўқмоқларида тобланган отахон 
ва онахонлар катта билим, бой тажрибага эга 
бўлади. Бугун уларни ёшлар тарбиясига жалб 
қилиш ҳар қачонгидан ҳам кўпроқ аҳамият 
касб этмоқда. Шу муносабат билан эндиликда 
“набиралар таълим-тарбиясида бобо ва момо-
лар масъул” ташаббусини кенг ёйиб, “бува-бу-
вилар институти”ни жорий этиш лозим.            

Яхши тарбия болани қалбан пок, жисмонан 
бақувват бўлиб камол топишига сабаб бўлади. 
Тарбия  билан таълим  боланинг икки қаноти. 
Аъло хулқли бола билимли ҳам бўлмоғи зарур. 

Яна бир масала. Бугунги кунга келиб оталар-
нинг кўпи иш билан банд. Бола тарбияси она-
лар қўлида. Лекин, менимча, ҳар бир ота боласи 
тарбияси учун вақт топиши, бу иш билан жиддий 
шуғулланиши лозим. Аслида фарзанд тарбияси у 
бажараётган ишларнинг энг асосийси ва ниҳо-
ятда зарури эканлигини унутмаслиги керак...    

Иккинчи хулоса. Ҳар қандай болада ўзига хос 
иқтидор бўлади. Бировда очиқ, бировда яширин. 
Ота-онанинг, бобо-момоларнинг  вазифаси эса 
шу иқтидорни рўёбга чиқаришдан иборат. Бу иш 
қанча эрта бошланса, шунча самарали бўлади. 
Баъзида ота-оналарнинг гаплари қулоғимга ча-
линади: боламизни 7 ёшида футболга олиб 
бордик, бўлмади – тезда ташлаб кетди, кейин 
боксга... шахматга... бирортасини эплай олмади. 
Ўзида қобилият йўқ, шекилли...

Хўш, ўша бола 7 ёшида футбол тўгарагига 
борган дейлик.  Биринчидан, ота-она унинг қи-
зиқиши билан ҳисоблашмаган. Иккинчидан, 
ундаги қобилият инобатга олинмаган. Учинчи-
дан, бу ишга кеч киришилган. Балки 3-4 ёшида 
бола футбол ўйнашни бошлаганда натижаси 
яхши бўлиши мумкин эди. Тўғри, бу ёшда бо-
лани ҳеч бир мураббий қабул қилмаслиги мум-
кин. Шу сабабли боланинг қобилияти сезилса, 
3-4 ёшидан ота-онанинг ўзи болани спортга 
тайёрлаши, машқ қилдириб, унинг жисмоний 
фаоллигини ошириши лозим.  

Болада икки-уч ёшдан дунёни билишга, ни-
малар биландир шуғулланишга иштиёқ пайдо 
бўлади. Агар ота-она у билан мунтазам шуғул-
ланса, бола мактабга боргунга қадар ан-
ча-мунча ютуқларга эришиши мумкин. Аксинча 
ҳам бўлиши мумкин. Айрим ота-оналар “Ҳа, 
болам мактабга чиқса, устозлари ўргатади”, 
деб фикр юритишади. Бу болалари ҳаётига бе-
фарқ инсонларнинг гапи.

Учинчи хулоса. Ота-оналар, бобо-момолар 
яна бир нарсани яхши билиши керак. Ҳар бир 
оилада дунёга келган бола эртанги куннинг 
шунчаки вакили эмас, келажакнинг яратув-
чиси, бунёдкори, комил инсони бўлиб вояга ет-
моғи керак. Бунинг учун тарбия ва таълим етук, 
мустаҳкам бўлиши зарур. Ана шунда оила ҳам, 
жамият ҳам, юрт ҳам, халқ ҳам улуғлик мақо-
мига эришади. Улуғ юртга комил инсонлар ке-
рак! Акс ҳолда биз – бугунги авлодлар келгуси 
авлодлар олдида қарздор бўлиб қоламиз.

,,

Комил Комил СИНДОРОВ:СИНДОРОВ:

Ер юзида ҳаёт пайдо бўлиб, башарият умргузаронлик қила бош лагандан бери барча даврлар, замонларда, ҳамма жами-

ятларда ниҳоятда муҳим ҳисобланган — ёшларга яхши таълим бериш, уларни етук шахс қилиб тарбиялаш, комил инсон 
даражасига етказиш энг асосий масалалардан бири бўлиб келмоқда. Бу борада ҳар бир халқнинг, миллатнинг, жамият-

нинг асрлар давомида шаклланган тартиб-қоидалари, урф-одатлари, анъаналари, таълим-тарбия усуллари вужуд га келган. 
Шу билан бирга, юксак даражадаги таълим-тарбиянинг турфа йўллари, унинг моҳияти, мақсади ҳақида улуғ мутафак-

кирлар, алломаларнинг фикрлари, хулосалари ҳам мавжуд. Айни пайтда таълим ва тарбиянинг умумэътироф этилган 
улуғвор мезонларидан ташқари, ҳар бир тарбиячи, момо-боболар, ота-оналар томонидан бу соҳада яратилган ўзига хос йўл-

лар, усуллар ҳам бор. Бошқача айтганда, юртимизда таълим ва тарбия соҳасида ниҳоятда бой мерос тўпланган.
Хўш, бугунги кунда ана шу соҳадаги аждодлардан қолган бой меросдан қай даражада фойдалана олаяпмиз? Эндиликда 

ота-оналар, мураббийлар ёшлар тарбиясида кўпроқ нималарга эътибор қаратишлари керак? Бу борада эришилаётган 
ютуқлар билан бирга юзага келаётган муаммолар нималардан иборат? 

Ангрен университети ректори, юридик фанлар доктори, профессор, “Адолат” СДП фаоли Комил Синдоров билан суҳба-

тимиз ана шундай масалалар хусусида бўлди.

ЗАКОВАТЛИ ФАРЗАНДЛАР ЗАКОВАТЛИ ФАРЗАНДЛАР 
ЮРТНИ ЖАХОНГА ЮРТНИ ЖАХОНГА 
ТАНИТАДИТАНИТАДИ

ЭСЛАТМА: Шахмат бўйича ёшлар ўртасида жаҳон чемпиони Жавоҳир Синдоров ҳар бир 
сўзида “Дунё шахмат тожи Ўзбекистонга, албатта, қайтади”, дея ишонч билдиради. Бу 
ишонч бежиз эмас. Зеро, бу ишончнинг асосли эканлигини Туркияда ўтказилган 16 ёшгача 
бўлган ўсмирлар ўртасидаги Бутунжаҳон олимпиадаси ҳам исботлади. Ўшанда Жавоҳир 
Синдоров, Нодирбек Ёқуббоев, Нодирбек Абдусатторов, Шамсиддин Воҳидов, Ситора Са-
парова каби истеъдодли шахмат юлдузларидан таркиб топган Ўзбекистон ёшлар олим-
пия терма жамоаси шахмат тарихида илк бор олимпия чемпиони бўлдилар. Шундай экан 
энди навбатдаги юриш дунё шахмат тожини қўлга киритиш учун бўлиши шубҳасиз!

Камол МАТЁҚУБОВ суҳбатлашди

Яхши тарбия болани 

қалбан пок, жисмонан 

бақувват бўлиб камол 

топишига сабаб бўлади. 

Тарбия  билан таълим  боланинг икки 

қаноти. Аъло хулқли бола билимли 

ҳам бўлмоғи зарур. 

Яна бир масала. Бугунги кунга келиб 

оталарнинг кўпи иш билан банд. 

Бола тарбияси оналар қўлида. 

Лекин, менимча, ҳар бир ота боласи 

тарбия си учун вақт топиши, бу иш 

билан жиддий шуғулланиши лозим. 

Аслида фарзанд тарбияси у бажара-

ётган ишларнинг энг асосийси ва 

ниҳоятда зарури эканлигини 

унутмаслиги керак...    

ОЛИЙ СУДНИНГ ОЛИЙ СУДНИНГ 
ОТИЛГАН ОТИЛГАН 
РАИСИРАИСИ

Саъдулла Қосимов 1901 йил Тошкент шаҳрида дунёга кел-

ган. 1909 йилдан машҳур муаллим Эшонхўжа Хонийнинг 
янги усулдаги “Хония” бошланғич мактабида, 1916 йилгача 
Мунаввар қори Абдурашидхоновнинг “Намуна” мактабида 
ўқиган. Айни пайтда рус-тузем мактабида ўқиб, рус тили 
ва замонавий фанларни ҳам ўзлаштирган. 1918-1920 йил-

ларда “Ўзбек педагогика билим юрти”да таҳсил олган. 1919 
йил декабрь ойигача ўқитувчи бўлиб ишлаган, 1919 йил 
апрель ойида Мунаввар қорининг тавсияси билан боль-

шевиклар фирқасига кирган. Сўнг Туркфронт сиёсий бўли-

мига сафарбар этилиб, 1919 йил охиригача Туркфронтнинг 
мактаб ишлари бўйича инструктори бўлиб ишлаган. 1920-
1921 йиллар ҳарбий хизматда бўлган. Ҳарбий хизматдан 
қайтгач, 1922 йил Эски шаҳар ижроия қўмитасида маориф 
бўлими раисининг ўринбосари вазифасида ишлаган. 

Саъдулла Қосимов 1923 йилда 
суд бошқарув тизимида ислоҳотлар 
ўтказиш даврида кекса тажрибали 
қозилар билан бирга тергов-тафтиш 
ишларини олиб боради. У ислом 
ҳуқуқи ва замонавий ҳуқуқ тизимини 
чуқур таҳлил асосида ўрганади. 
Бу эса унинг кейинги фаолиятида 
катта мактаб бўлди. 

Саъдулла Қосимов 1923 йилдан 
Тошкент вилоят суди аъзоси, 1924 
йил декабрдан вилоят суд раиси 
ўринбосари ва 1925 йил мартдан 
Тошкент вилоят суди раиси бўлди. 
У 25 ёшида 1925 йил декабрдан 
ЎзССР МИК Президиумининг қа-
рори асосида ЎзССР Олий суди 
раиси бўлиб иш бошлайди. 

Саъдулла Қосимов ўта ғай-
ратли инсон, ҳуқуқшунос сифа-
тида ҳақиқий истеъдод соҳиби 
эди. 1925-1929 йиллар ЎзССР 
Олий суди раиси сифатида ҳали 
Самарқандда, ҳали Андижонда, 
ҳали Қашқадарёда, ҳали Бухорода 
бўлар, ҳар бир ишни диққат билан 
ўрганиб, ҳалол, адолатли ва холис 
ечимга келар эди. У виждон қону-
нини пролетар қонунлардан юз бор 
устун қўярди. Бу эса пролетар дик-
татураси қонунларига зид эди. 

1929 йил бошларида Саъдулла 
Қосимовни миллатчилик ва по-
рахўрликда айблаб, “шикоят туш-
ган” деган баҳона билан Марказ 
унинг меҳнат фаолияти устидан тек-
шириш белгилайди. Шу мақсадда 
Москвадан Растопчин, Корнилов 
(ОГПУ)лар ҳамда маҳаллий вакил 
Аҳмадбек Мавлонбековдан ибо-
рат комиссия тузилади. Комиссия 
1929 йил 3 март куни С.Қосимовни 
ўз вазифасидан расман озод қилиб, 
қамоққа олади. Уч ой давом этган 
текшириш ва терговларда бирорта 
айблов ўз исботини топмайди. На-
тижада Саъдулла Қосимов озод-
ликка чиқиб, ҳатто ўз ишига тикла-
нишга эришади. Комиссия Мос-
квага бориши билан танқид га 
учрайди. Улар учун ҳақиқат эмас, 
ҳар қандай ҳолатда ўзининг сиёса-
тига қарши чиққан С.Қосимов маҳв 
этилиши керак эди...

С.Қосимов ўша кунларни кейин-
роқ терговда қуйидагича эслайди: 

“Озодликка чиққанимдан хур-
санд бўлиб, Тошкентга бордим. 
Мени кўргани дўстим, Гер-
мания да олий маълумот олиб 
қайт ган агроном Абдуваҳҳоб 

Муродий келди. Биз устозимиз 
Усмонхўжа Тўхтахўжаев билан 
учрашишни хоҳладик ва Усмон-
хўжа домла билан эртасига 
соат 10.00 Революция скверида 
учрашишга келишдик. Муродий 
мен билан уйимда қолди. Эр-
таси келишилган жойга бориб, 
у кишини кута бошладик. У киши 
келмади. Ғани Мусахонов келиб 
“у кишини қамашмоқчи экан, ту-
ман партия қўмитасидан одам 
келиб, унинг ишдан олинганини 
айтиб кетибди. Шунга келса, 
сизларга ҳам ёмонлиги тегиши 
мумкинлиги учун келмаслигини 
айтиб юборди”, деди. 

Биз ташвишландик. Муро-
дий ана энди қама-қама бошла-
нади, деб алам устида ўзининг 
тажриба станциясига йўл олди. 
Мен эски шаҳарга, устозимнинг 
уйига йўл олдим. У киши эса ме-
никига йўлга чиққан экан. Биз 
трамвайда, йўлда учрашдик. 
Нимагадир аҳволимизни кўриб, 
кўзимга ёш келди. У киши ҳам 
ўзини босолмай йиғлаб юборди. 
Атроф даги одамларнинг эъти-
борини тортмаслик учун Тар-
новбошидаги масжидга кирдик. 
Муродийнинг айтгани бўлди. 
Икки кун ўтиб Усмонхўжа Тўх-
тахўжаев қамоққа олинди. Кейин 
ҳаммани қайтадан қамашга ки-
ришдилар. Мени ҳам олиб ке-
лишди”. 

Шу тариқа қийноқ ва таҳқирли 
терговлар яна бошланади.

1930 йил 10 март куни С.Қоси-
мовнинг айблов баённомаси СССР 
Олий суди прокуратурасининг 
муҳим ишлар бўйича терговчиси 
томонидан тузилди. Самарқандда 
очилган суд иши 1930 йил 25 март-
дан 21 июнгача бўлиб ўтади. Уч ой 
давом этган бу суд инсоният тарихи-
даги энг манфур саҳна суди бўлди. 
Давлат қораловчиси Р.Катаняннинг 
ҳиссиётга тўла нутқларида ҳуқуқ-
шуносликка оид лотинча термин-
лар қанчалик кўп бўлса, ҳақиқатдан, 
адолатдан, энг оддий инсонийлик-
дан заррача нишон йўқ эди. 

Суд залида С.Қосимовни атай-
лаб таҳқирловчи сўзлар билан кеса-
тишлар бўлди. У ҳақидаги мақола-
ларда С.Қосимовни шўролар мам-
лакатини ағдариб ташловчи кучга 
эга ҳақиқий халқ душмани, деб ай-
юҳаннос солдилар. Саъдулла Қоси-

мов асло ўзини йўқотмади. Тиз чўк-
мади. Минг марта талаб қилишса 
ҳам бир марта ҳеч кимдан кечи-
рим сўрамади. Каруцкий суд залида 
“Мана, ўзини худди миллий қаҳра-
мон бургут қилиб тутаяпти, ҳеч 
нарса демайди”, деди. Шунда С.Қо-
симов тилга кириб, “уйимни тинтув 
қилишганида ҳамма қоғозларимни 
олиб кетишган эди. Қолганларини 
ҳам кўзимнинг олдида ёқиб ташлаш-
дилар. Бугун менинг номимга айти-
лаётган бўҳтон ва ёлғонларни ҳуж-
жатларимсиз қандай қилиб исбот-
лайман. Тўғри, судда менга қанча 
бўҳтон айтишса ҳам индамадим. 
Хўш, нимани гапираман? Кимгадир 
мен ҳам туҳмат қилайинми? Виж-
донсиз яшагандан мен учун пок виж-
дон билан ўлим афзал”, дейди. 

Албатта, судда гарчи очиқлигига 
қарамай, керакли одамлар кири-
тилмаса-да, С.Қосимов ўзини жуда 
яхши ҳимоя қилади. Ҳар замонда 
ёзма саволлар билан суднинг қан-
чалик тубан аҳволини фош қилиб 
турар эди. Қуйидаги С.Қосимов ва 
Р.Катаняннинг савол-жавоби совет 
судининг асл башарасини айнан 
ифодалайди. “Агар мен аксилинқи-
лобчи бўлсам, буни менга исбот 
қилиб беринглар!” деса, қораловчи: 
“Сиз ўз хатти-ҳаракатларингиз-
нинг оқибатлари қандай бўлишини 
олдиндан кўргансиз, сиз ўз фаоли-
ятингиз билан совет ҳокимияти-
нинг обрўйига путур етказаётга-
нингизни олдиндан билгансиз. Шу-
нинг ўзи бизга кифоя!”.

1930 йил 25 мартдан бошлан-
ган матбуотдаги шовқин 3 йилгача 
тиним билмади. Совет матбуотида 
“Қосимовчилар суди” жараёнининг 
тайёрланиши ва амалга оширилиши 
ҳақида пойга ташкил этилди. “Қи-
зил Ўзбекистон”, “Правда Востока”, 
“Шарқ ҳақиқати”, “Янги Фарғона” га-
зеталарида кенг миқёсда тиним-
сиз мақола ва хабарлар босилди. 
Биргина “Қизил Ўзбекистон” газета-
сида (1930 й., апрель-сентябрь) суд 
жараёни ҳақида 75 та мақола бо-
силди. Албатта, бу мақолаларнинг 
номи қанчалик хилма хил бўлма-
син, ичида зарра ҳақиқат йўқ, фақат 
халқнинг кўзини бўяш ва қўрқувда 
ушлаш учун ёзилган эди.

Судга раислик қилган СССР 
Олий суди судьяси Василев Южин 
Саъдулла Қосимовни қоралар экан, 
асосий айблари сифатида Анди-
жонда бир эл оқсоқоли бўлган бой-
нинг ишини кўрганида халқ унинг 
ўлимини кутаётган бир вақтда бойга 
6 йил қамоқ жазоси бергани, Убай-
дулла Хўжаевнинг яқин дўс ти экан-
лиги, бир неча судда унга оқлов-
чилик вазифасини топширганлиги, 
хатто суратни кўрсатиб, мана, унинг 
ёнида суюкли шогирд сифатида 
турибди каби заҳарханда гап лар 
ҳамда қайнотасининг савдогарлиги, 
Эшонхўжа Хоний қози бўлганида 
унга катта ҳурмат кўрсатгани каби-
лардан нарига ўта олмади.

1931 йил 21 июнь куни СССР 
Олий суди номидан Саъдулла Ра-
шидович Қосимов, Бадриддин Ша-
рипов, Нас риддин Олимов, Вячес-
лав Петрович Спиридоновлар олий 
жазога ҳукм қилинди. “Қизил Ўзбе-
кистон” саҳифаларида катта ҳарф-
лар билан эълон қилинган С.Қоси-
мов иши ҳақидаги сўнгги ҳукм бар-
чани ларзага солди. Самарқандда 
мактаб болалари кўчаларга жамла-
нишиб “Қосимовни отиш ҳукми 
тўхтатилсин” деб йиғлаб қичқи-
ришар эди. Бу воқеадан сўнг мил-
лий зиёлилар ҳам даҳшатга туш-
дилар. Улар энди “ГПУ хоҳлаган 
айбини ўйлаб топиб, хоҳлаган ин-
сонни йўқ қилиб ташлайди. Яхшиси 
таълимни қўйиб, энг қора ишларга 
кирамиз. Шу йўл билангина жони-
мизни сақлаб қолишимиз мумкин 
экан”, деган хулосага келадилар. 

Албатта, Ўзбекистоннинг ҳуку-
мат раҳбарлари, жумладан, Акмал 
Икромов ҳам болаликдан дўсти бўл-
ган С.Қосимовни ташлаб қўя олмас 
эди. Бироқ осмон баланд, ер қат-
тиқ. У қосимовчилик билан боғлиқ 
нутқида бу ҳолни “ГПУ мустамла-
качилиги” деб таърифлайди. А.Ик-
ромов С.Қосимов иши билан боғ-
лиқ жараёнга яқинлаштирилмади. 
Ҳатто судга ҳам ҳеч ким йўлатил-
мади. Улар бу ишни ўз билганла-
рича тўқиб бичдилар.

Аслида “қосимовчилик иши” Ста-
линнинг А.Икромовга совғаси эди. 
Фикримизни асослаш учун Д.Риза-
евнинг гувоҳлигидан келтириш мум-
кин: “Москвада, V қурултой асно-
сида Ўзбекистоннинг доимий ва-
кили Муҳиддин Турсунхўжаевни 
кўрган эдим. Унга “Халқ “Қосимов 
иши” учун А.Икромовдан норози, 
турли хил гаплар кўпайиб кет-
япти, “Қосимов иши” энди нима 
бўлади”, дедим. Муҳиддин: “Та-
мом, у отилади. Мос квада Саъ-
дулланинг қариндоши Абдулҳай 
Тожиев ҳам бутунлай тамом бўл-
ган, мурдадай бир аҳволда. А.Икро-
мов ҳам кетиши мумкин. Ишларни 
Москванинг ўзи кузатиб, ташкил-
лаштириб турган бўлиши мумкин”, 
деди...” 

Хуллас, замонлар ўтди, қанча 
сувлар оқиб кетди. 

Ниҳоят адолат қарор топди: 2024 йил 6 май куни Олий суд 
томонидан реабилитация қилиниб, оқланган 198 қатағон қурбони 
рўйхатида Саъдулла Қосимов ҳам бор. 

Ўтказилган суд мажлисида С.Қосимовнинг набираси Ф.Саъдуллаев 
томонидан юқоридаги ҳукм устидан берилган кассация шикояти 
ҳам кўриб чиқилди. Натижада С.Қосимов ва бошқаларга нисбатан 
чиқарилган айблов ҳукми бекор қилиниб, уларнинг ҳаракатларида 
жиноят таркиби мавжуд эмаслиги ҳамда жиноий ҳодиса юз бермагани 
сабабли айбсиз деб топилди ва оқланди. 

Баҳром ИРЗAЕВ,
Қатағон қурбонлари хотираси 
давлат музейи бош илмий ходими

Каруцкий суд 
залида “Мана, ўзини 
худди миллий қаҳра-
мон бургут қилиб 
тутаяпти, ҳеч нарса 
демайди”, деди. 

Шунда С.Қосимов тилга 
кириб, “уйимни тинтув 
қилишганида ҳамма қоғоз-
ларимни олиб кетишган эди. 
Қолганларини ҳам кўзимнинг 
олдида ёқиб ташлашдилар. 
Бугун менинг номимга айти-
лаётган бўҳтон ва ёлғонларни 
ҳужжатларимсиз қандай 
қилиб исботлайман. Тўғри, 
судда менга қанча бўҳтон 
айтишса ҳам индамадим. 
Хўш, нимани гапираман? 
Кимгадир мен ҳам туҳмат 
қилайинми? Виждонсиз яша-
гандан мен учун пок виждон 
билан ўлим афзал”, дейди.

Журналист ўз фаолиятини 
амалга оширишда дахлсиздир:

ОАВга оид муҳим 
10 ҚОИДА

Амалдаги қонунчиликка кўра, журналистга босим ўтказиш тақиқла-
нади, улар эълон қилган материал жиноят иши қўзғатиш учун сабаб 
бўлиши мумкин. Биз қуйида ОАВ соҳасига оид эркинлик лар ва кафолат-
ларга тўхталамиз.

1. Оммавий ахборот воситалари эркин, журналист дахлсиздир
Янги таҳрирдаги Конституциянинг XV боби 81-82-моддалари бевосита 

оммавий ахборот воситалари (ОАВ) фаолиятининг конституциявий кафо-

лати ҳисобланади.
Унга кўра ОАВ эркиндир ва қонунга мувофиқ иш олиб боради.
Давлат оммавий ахборот воситалари фаолиятининг эркинлигини, улар-

нинг ахборотни излаш, олиш, ундан фойдаланиш ва уни тарқатишга бўл-

ган ҳуқуқлари амалга оширилишини кафолатлайди.

2. Журналист ўз фаолиятини амалга оширишда дахлсиз
Журналист ўз фаолиятини амалга оширишда дахлсизлик кафолатидан 

фойдаланади. Танқидий материал эълон қилганлиги учун журналистни 
таъқиб қилишга йўл қўйилмайди.

Ҳеч ким журналистдан эълон қилинаётган хабарлар ёки материаллар 
олдиндан келишиб олинишини, шунингдек, уларнинг матни ўзгартирили-

шини ёхуд уларнинг нашрдан бутунлай олиб ташланишини (эфирга берил-

маслигини) талаб қилиш ҳуқуқига эга эмас.

3. Журналист текширув ўтказишга ҳақли
Журналист ахборот тўплаш ва текширув ўтказишга ҳақли. Журналист ўз 

текширувлари натижаларини оммавий ахборот воситаларида тарқатиши 
мумкин. Журналист текшируви даврида қўлга киритган материаллари ва 
ҳужжатлари олиб қўйилиши ёки кўздан кечирилиши мумкин эмас.

ОАВ берган хабарлар жиноят ишини қўзғатиш учун сабаб бўлиши мумкин.
ОАВ (таҳририят) журналистга ноқонуний топшириқ берса, журналист 

уни бажаришни рад этишга ҳақли.
Журналист ўзи тайёрлаган хабар ёки материалнинг мазмуни таҳрир жара-

ёнида бузилган деган фикрга келса, унга имзо қўймаслик ёхуд уни нашрдан 
олиб қолишни (эфирга бермасликни) талаб этиш ҳуқуқига эга.

4. ОАВ давлат органларига нафақат ёзма, балки оғзаки сўров беришга 
ҳам ҳақли

ОАВ давлат органларига уларнинг фаолияти ҳақида ахборот олиш учун 
оғзаки ёки ёзма сўров билан мурожаат этиш ҳуқуқига эга. Ҳар иккала сўров 
ҳам тенг кучга эга.

Мазкур сўрови 7 кунда кўриб чиқилади.
Сўровни кўриб чиқиш сўров юборилган давлат органи ваколатига кир-

маса, ваколатли органга уч иш кунида юборилади, ОАВ эса бу ҳақда хабардор 
қилинади. Сўров рад этилганда, ОАВга асослантирилган жавоб юборилади.

5. ОАВ фойда солиғини 50 фоиз ставкада тўлайди
2025 йил 1 июлгача ОАВ фойда солиғини 50 фоиз камайтирилган став-

када тўлайди, шунингдек, Ўзбекистонда ишлаб чиқарилмайдиган, четдан 
олиб кириладиган матбаа ускуналари, замонавий фото ва радиотелеви-

зион ускуналар ҳамда қоғоз божхона божидан озод этилади.

6. Журналистлар учун ҳар чоракда танлов ўтказилади
Ҳар чоракда 4 та йўналиш бўйича «Оммавий ахборот воситаларида эъ-

лон қилинган энг яхши материал» танлови ўтказилади.
Ғолиблар ва совриндорлар қуйидагича рағбатлантирилади:
ҳар бир йўналиш бўйича 1-ўринга – БҲМнинг 50 баравари;
ҳар бир йўналиш бўйича 2-ўринга – БҲМнинг 40 баравари;
ҳар бир йўналиш бўйича 3-ўринга – БҲМнинг 30 баравари;
ҳар бир йўналиш бўйича рағбатлантирувчи ўринга – БҲМнинг 10 баравари.

7. «Олтин қалам» бош миллий мукофот учун автомобиль берилади
«Олтин қалам» миллий мукофоти совриндорлари қуйидагича мукофот-

ланади:
бош миллий мукофот учун – автомобиль;
1-ўрин учун – БҲМнинг 200 баравари;
2-ўрин учун – БҲМнинг 175 баравари;
3-ўрин учун — БҲМнинг 150 баравари;
12 та рағбатлантирувчи номинациянинг ҳар бири учун – БҲМнинг 100 

баравари миқдорида бир марталик пул мукофоти.

8. Журналистларнинг хорижий тилларни ўрганиш харажатлари қоп­
лаб берилади

ОТМда журналистика йўналишида таълим берадиган профессор-ўқи-

тувчиларнинг муаллифлик кўрсатув ва эшиттиришлари ҳамда йирик таҳ-

лилий мақолалари уларни моддий рағбатлантириш нуқтаи назаридан ил-

мий мақолага тенглаштирилади.
ОАВда камида бир йил ишлаётган журналистлар ва таҳририят ходим-

лари хорижий тиллар бўйича B2 ва ундан юқори сертификат олганида, 
уларнинг хорижий тилларни ўрганиш бўйича харажатлари 50 фоизи (БҲМ-

нинг 15 бараваридан ошмаган қисми) ҳамда имтиҳон топшириш харажат-

лари компенсация қилинади.

9. Давлат органлари ахборот хизмати бошлиқлари ойлик маоши давлат 
органи раҳбари ўринбосарининг ойлик маошига тенглаштирилади

Давлат органлари ахборот хизматлари раҳбарлари ахборот сиёсати ма-

салалари бўйича раҳбарнинг маслаҳатчиси мақомига эга ҳамда меҳнатга 
ҳақ тўлаш, тиббий ва транспорт хизмати кўрсатиш шартларига кўра дав-

лат органи раҳбарининг ўринбосарига тенглаштирилади.
Давлат органлари ахборот хизматларига уларнинг хизмат мажбури-

ятига кирмайдиган қўшимча мажбуриятларни юклаш, ахборот хизмат-

ларининг функциялари ва вазифаларини бошқа бўлинмалар зиммасига 
юклашга йўл қўйилмайди.

Давлат органлари раҳбарлари ахборот хизматларини телевизор, фото ва 
видео ёзиб олиш воситалари, юқори тезликдаги Интернет билан таъмин-

лашга мажбур.

10. Журналист фаолиятига тўсқинлик қилиш жавобгарликка сабаб бўлади
Давлат органлари, фуқароларнинг ўзини ўзи бошқариш органлари, жа-

моат бирлашмалари, корхоналар, муассасалар ва ташкилотларнинг ман-

сабдор шахслари қуйидагилар учун жавобгарликка тортилади:
цензура қилганлик;
журналистни аккредитация қилишни асоссиз рад этиш ёки аккредита-

цияни ноўрин бекор қилиш;
журналистнинг сўров билан мурожаат қилиш ва зарур ахборотни олиш 

ҳуқуқини бузганлик;
журналистга тазйиқ ўтказганлик, унинг журналистлик фаолиятига ара-

лашганлик;
журналистнинг материаллари ва зарур техника воситаларини ғайриқо-

нуний равишда олиб қўйганлик;
ахборот манбаини ёки муаллиф номини унинг розилигисиз ошкор эт-

ганлик учун.

Дилмурод РАЖАБОВ, 
ҳуқуқшунос

Муассис: Муассис: 
“Адолат” СДП “Адолат” СДП 

Сиёсий Сиёсий 
КенгашиКенгаши

Таҳрир ҳайъати:

Робахон МАХМУДОВА
Баҳром АБДУҲАЛИМОВ
Наримон УМАРОВ
Муҳаммад АЛИ
Гавҳар АЛИМОВА
Муҳаррам ДАДАХОДЖАЕВА 

Қодир ЖЎРАЕВ
Зуҳра ИБРАГИМОВА
Тошпўлат МАТИБАЕВ
Талъат МУРОДОВ
Абдукамол РАҲМОНОВ
Собир ТУРСУНОВ

Бўлимлар:
Котибият –  71 288-42-14 (144); 90 900-72-15
Қабулхона – 71 288-42-12 (141) факс; 

Навбатчи муҳаррир – Камол Матёқубов 
Масъул котиб – Абдуғани Содиқов

Газета Ўзбекистон Матбуот ва ахборот агентлиги томонидан 0018 рақами 
билан 2006 йил 6 декабрда рўйхатга олинган. Қоғоз бичими А-2. 

Ҳажми — 3 босма табоқ. Офсет усулида босилган. Буюртма Г —  700

“Шарқ” НМАК босмахонасида чоп этилди. 
Корхона манзили: Тошкент шаҳри Буюк Турон кўчаси, 41-уй.

Адади — 3004
Босишга топшириш вақти — 21.00

Босишга топширилди — 21.10
Баҳоси келишилган нархда

Таҳририят манзили: 100043, Тошкент шаҳри,
Чилонзор тумани “Шарқ тонги” кўчаси, 23-уй.

Газета 1995 йил 22 февралдан 
чиқа бошлаган    

Таҳририятга келган қўлёзмалар тақриз қилинмайди ва муаллифга қайтарилмайди. 
Реклама материаллари учун таҳририят жавобгар эмас.

Газетанинг етказиб берилиши учун обунани расмийлаштирган ташкилот жавобгар.

НАШР 
КЎРСАТКИЧИ: 100

1  2  3  4  5  6

Бош муҳаррир: Ислом ҲАМРОЕВ

Сўх тумани Фарғона вилоятининг чегара ҳудудида, тоғ 
ён бағрида жойлашган. Туман аҳолиси асосан қиш лоқ хў-

жалиги маҳсулотлари етиштириш ортидан даромад топади. 
Бу ишларни, албатта, аёллар, қизлар бажаришади, десам 
ҳайрон бўлманг. 

Сўхга борган инсоннинг назари кў-
ча-кўйларда салобат тортиб юрган 
марду майдон эркакларга камроқ ту-
шиши табиий. Нега десангиз, бу ер-
даги давлат ишларида ишлайдиган 
20-30 фоиз эркакларни айтмаса, асо-
сан ёши улғайиб, куч-қувватдан қолган 
отахонлару, саломатлигида нуқсони 
бўлган эркакларгина оиласи бағрида 
яшайди. Қолган эркаклар аёллари-
нинг орзу-ҳавасини амалга ошириш 
учун хорижга бориб, қурилиш майдон-
ларида ишлашга мажбур. Қиз чиқа-
риш, ўғил уйлантириш, хуллас, тўй, 
тўйдан кейинги дабдабалар шу қадар 
кўпки, эркак лар тиним билмай ишла-
ганларида ҳам бу дабдабалар учун 
маблағ етказиб беришлари қийин. 

– Қизларимиз мактабни бити-
рар-битирмас уйларимизга совчи-
лар кела бошлайди, – дейди “Са-
риканда” МФЙ раиси Баҳодир 
Сафоев. – Ҳали она сути оғзидан 
кетмаган қизларни унаш тириш ма-
росими эса водийдаги 2 та тўйнинг 
харажатига тенг. Биргина унашти-
риш маросими учун ҳар бирининг ки-
лоси 80-100 минг сўмдан бўлган хориж 
шоколадидан 100 килограмм олишин-
гиз шарт. Бу ўша куни 50 та патнисга 
нон ва бошқа маҳсулотларга қўшиб, 
тайёрлаб қўйилади ва келган меҳмон 
аёлларимизга тарқатилади.

Унаштирув бўлиши билан бўла-
жак қайнона-келин бозорга йўл 
оладилар. Бўлажак қайнона келин 
танлаган энг қимматбаҳо кўйлак-
ларнинг ҳар бирини, нархи 100-200 
доллар бўладими, сотиб олиб бе-
ришга мажбур. Бўлмаса тўй тўх-
татилади, бу эса сўхлик лар учун 
номус саналади. 

Юрагимни тирнаётган яна бир 

нарса шуки, ҳар икки томон бир-би-
рини оловга ташлагандек, кимош-
диси “савдо”си бошланади. Куёв то-
мон қиз томон учун янги қурилган 
6-10 тагача хонани кўрсатади, шўр-
лик қизнинг отаси шу уйларни ме-
бель-гиламлар, пардалар билан тўл-
диришга мажбур. Тўйдан кейин эса 
тўлдирилган хоналарнинг атиги икки-
таси келин-куёв учун ажратилади... 

Бугун тумандаги мебель дўконла-
рига кирсангиз, тоифаларга ажра-
тилган мебелларни кўрасиз. Сизни 
қайси маҳалладан келганингизга 
қараб, дўкон эгаси сизга мебел-
ларни тавсия қилади. Аксарият хо-
риж мебелларининг бозори чаққон-
роқ.

Маҳалла раиси бўлганим учун 
ҳар бир хонадонга кираман, ои-
лавий шароитларини ўрганаман. 
Минг афсуски, вақти келса уй -
и да қаттиқ нонни сувга ботириб 
еб ўтирган ота-оналар қизларига 
қимматбаҳо уй жиҳозлари қилишга 
мажбур, ҳатто энг сўнгги ру-
сумдаги идиш-товоқларгача... Бўл-
маса кулгуга қолар эмиш, одамлар 
олдида юзи шувит бўлар эмиш...

Шўрлик оталар хорижда ишлаб 
пул топиб келгани етмаганидек, 
яна банкдан кредит оладилар, 
кредитни узиш, тўйдан кейинги 
дабдабалар учун яна ортига қай-
тишади. Яқинда бир маҳалладоши-
миз тўй қилдию, тўй харажатлари 
учун пул топиш масъулияти эз-
ган ота оиласи бағрига қайтмоқчи 
бўлди, оила катталари эса рухсат 
беришмади. Охири ҳашамдор тўй 
учун пул топиш ҳаракатидан чар-
чаган эркакнинг уйига ўзи эмас, жа-
сади келди.

Халқ депутатлари Сўх туман кен-
гашига долзарб масала сифатида 
тўй-маъракаларни енгилроқ ўтказиш 
таклифи ҳам киритилди. Афсуски, на-
зорат қилинган чоғда ҳам одамлар 
ўғринча, беркитиқча йўллар билан 
ҳашамдорликни камайтиришмаяпти. 
Аёлларимизнинг маънавияти юксал-
мас экан, эркак лар умри уларнинг ор-
зу-ҳавасларини рўёбга чиқариш йў-
лида хазон бўлиб бораверади. Ахир 
қайси эркак оиласи бағрида, фар-
зандлари меҳрига тўйиб яшашни ис-
тамайди. Тўй қилиб, боши ғалвадан 
чиқмаётган, муаммолардан қочиб, хо-
рижга кетиб, изсиз йўқолганлар ҳам 
йўқ эмас. Сўх туманида ота-онаси-
нинг орзусини амалга ошираман, деб 
ном-нишонсиз кетган йигитлар ҳам, 
афсуски, бор.

– Бир куни Сўхдан қўнғироқ бўлиб 
қолди, – дейди ҳамкасбим Саидахон 
Холматова. – “Яхши шифокор топ-
масак бўлмайди, қизим фарзандли 
бўлди-ю, аҳволи оғир. Ундан ажралиб 
қолишимиз ҳеч гап эмас”, деб йиғлади 
онахон. 

  Вилоят марказидаги яхши шифо-
корлар билан гаплашиб, янги кўзи 
ёриган келинчакни олиб келдик. Бу-
тун жамоа келиннинг ҳаётини асраб 
қолиш билан овора. Келинчак шу қа-
дар ҳолсизлигидан фарзанди ҳақида 
сўрашга ҳам қурби етмайди. 

Бир инсон ҳаёти қил устида ту-
рибди-ю, қуда томон келиннинг ҳо-
лини сўраш ўрнига бешик тўйи би-
лан боғлиқ олди-бердиларни келишиб 
олмоқчи. Йиғлаб юбордим. Наҳот, 
ўткинчи мол-дунё аёлларни шу қа-
дар маънан қашшоқ қилиб юборса... 
Шўрлик оила қизларини оёққа қўйиш 
ҳақида ўйласинми ё дабдаба ҳақи-
дами? Ўйласам ҳамон бутун вужудим 
аламдан титрайди. 

Бахт нима? Бахт оиланинг бутун-
лиги. Бахт эрта тонгда яқинларингнинг 
иссиқ тафтини ҳис қилиш. Меҳрли ни-
гоҳига назар ташлаш. Бир дастурхон 

атрофида самимий суҳбат қуриб, таом 
емоқлик. Асли яқинларнинг азобу уқу-
бати эвазига топилган давлат, қиммат 
либослар, шоҳона мебеллар, дабда-
бали уйлар инсонга хотиржамлик бе-
ролмас экан, бахт беролмас экан, ун-
дан сизу биз учун нима наф?! 

Энг ачинарлиси, сўхлик қизлар 
олий таълим даргоҳларида таҳсил 
олиш имкониятидан маҳрум. Ота-
она лар ўғилларини олий ўқув юртла-
рида ўқитишса ҳам, қизларини ўқи-
тишни асло исташмайди. Агар қиз 
фарзандларини ҳам ўқитсалар, қиз-
ларнинг дунё қарашлари бир қадар 
ўзгарармиди? Узоққа бормайлик, 
Фарғона шаҳридаги тенгдошлари ҳа-
ёти, турмуш тарзларини ўргансалар, 
бу каби дабдабаларга барҳам бе-
рилармиди? Ахир инсоннинг бахти 
фақат мол-дунё билан эмас-ку.

Ҳали мактабни тугатмай унашти-
риб қўйишлар, қариндош-уруғчилик ни-
коҳларининг кўплиги ногирон фарзанд-
лар туғилиши ортишига сабаб бўла-
ётганлигини ҳам, қанчалик аччиқ 
бўлмасин, айтишимиз керак. 

 Гулчеҳра АҲМЕДОВА,
Фарғона вилоят кенгаши матбуот котиби

айлана±тган орзуларайлана±тган орзулар

Дабдабали ҳаёт ортида кимлардир чет элларда яқинлари 
меҳридан бенасиб хор-сарсон. Ёки баридан безиган эркаклар 2-3 
нафар норасида гўдаги билан аёлини ёлғиз қолдириб, чет эл-
ларда бошқа аёлга уйланиб олишган. Руҳий изтироб, аламлар ва 
армонлар бизнинг оддийгина, камтарона ширин бахтимиздан 
шу қадар азизмикан? Келинг, шу ҳақда очиқ гаплашайлик...  

Маҳалла раиси 
бўлганим учун ҳар 
бир хонадонга ки-
раман, оилавий 
шароитларини 

ўрганаман. Минг афсуски, 
вақти келса уйида қаттиқ 
нонни сувга ботириб еб 
ўтирган ота-оналар қизла-
рига қимматбаҳо уй жиҳоз-
лари қилишга мажбур, 
ҳатто энг сўнгги русумдаги 
идиш-товоқларгача... 
Бўлмаса кулгуга қолар эмиш, 
одамлар олдида юзи шувит 
бўлар эмиш...

Аччиқ, аммо очиқ гапларАччиқ, аммо очиқ гаплар

ДДабдабаларабдабалар  
КУРБОНИГАКУРБОНИГА

Йиллик даромади 12 миллион доллар бўлган сенегаллик машҳур 
футболчи Садио Мане телефонининг синган экранини масхара қил-

ган мухлисларга шундай жавоб берди:
– Менга 20 та машина, 10 та телефон, 2 та реактив самолёт керакми? Бу 

матоҳлар шунчалик зарурми? Ёшлигимда очлик билан курашардим, да-

лада ишладим, ялангоёқ футбол ўйнадим, мактаб га ҳам бора олмадим.
Аммо ҳозир менда керакли нарсаларнинг барчаси учун маблағ бор ва мен 

одамларга ёрдам бера оламан. Мен мактаблар қураман, камбағалларга 
озиқ-овқат ва к и й им-кечак олиб бераман. Юртимда футбол курс-

лари очаман, ёшларни спорт билан шуғулланишга чорлайман. Менга ҳаша-

матли автомобиллар ва уйларни кўрсатишнинг ҳожати йўқ. Ундан кўра, Аллоҳ 
таолонинг менга берган неъматларидан халқим оз бўлсада фойда олишини аф-

зал кўраман...

So‘nggi sahifaSo‘nggi sahifa

Ажиб юртда туғилдим,
Қувонч, шодлик сўзиман.
Шуни дилдан ҳис этдим,
Мен ўзбекнинг қизиман!

Қалбда иймон-эътиқод,
Отамнинг қош-кўзиман.
Доим пешонам порлоқ,
Мен ўзбекнинг қизиман!

Эгнимда шойи-атлас,
Шабнам дўпписидаман.
Қаламим тиним билмас,
Мен ўзбекнинг қизиман.

Қалбимда эзгу ният,
Умидларнинг дўстиман.

ООрзуларим рзуларим 
бошлади бошлади 
йулгайулга......--

Урганч давлат университеи ўзбек филологияси 
факультетининг 2-босқич талабасиман. Шу кун-

гача “Қалбим мулки”, “Хаёллар оғушида”, “Ғунчалар” 
номли шеърий китобларим нашрдан чиққан, ўндан 
зиёд илмий мақолаларим чет эл газеталарида чоп 
этилган. Шу ютуқларим туфайли 2019 йилда иқти-

дорли қизлар учун партия томонидан таъсис этил-

ган “Адолат дўпписи” ва сертификатига сазовор 
бўлганман. Шундан кейин партияга меҳрим тушди, 
18 ёшга тўлишимни интизорлик билан кутдим ва 
“Адолат” партиясига аъзо бўлдим. 

2023 йилда Олий Мажлис Қонунчилик палатаси ҳузуридаги Ёшлар пар-
ламенти аъзолигига бўлиб ўтган сайловда ғолиб деб топилдим ва бу ишонч 
зиммамга катта масъулиятни юклади. Ёшлар билан ҳамкорлигим янада мус-
таҳкамланди, ёшлар, уюшмаган ёшларнинг орзу-ҳаваслари, камчилик ва 
муаммолари билан қизиқа бошладим. 

“Адолат” СДП томонидан ташкил этилган “Конституция билимдони” 
кўрик-танловида қатнашиб, республикада нуфузли ўрин олдим. Шунинг-
дек, партиянинг Хоразм вилоят кенгаши қошида ташкил этилган “Истеъ-
дод” клубининг фаол аьзосиман. Машғулотлар давомида воҳага танилган 
устозлардан таълим оламиз, тенгдошларимиз билан тажриба алмашамиз, 
адабиётга энди қадам қўяётган жажжи ука ва сингилларимизга йўл-йўриқ 
кўрсатамиз. 2019 йилда клуб аъзоларидан 25 нафарининг ижод намуна-
лари жой олган “Истеъдод гулшани” китоби нашрдан чиқарилган эди. Ҳо-
зирда клубимизнинг иккинчи китоби нашрга тайёрланмоқда, менинг ҳам 
шеърларим шу китобдан жой олаётганидан жуда хурсандман. 

Партия ёшларнинг орзу-истакларини рўёбга чиқараётган, уларни ўз 
атрофида буюк мақсадлар сари бирлаштираётган сиёсий куч сифатида 
тенгдошларимнинг эътиборини тортиб келмоқда. Менинг ҳам орзу-мақ-
садларим партия орқали амалга ошаётганини доим тенгдошларим, одам-
лар орасида ғурур билан гапириб юраман. 

Келгуси орзу, мақсад ва режаларим бисёр. Билимим, иқтидоримни пар-
тиямнинг ривожи йўлида сафарбар этиш орқали Янги Ўзбекистонимиз-
нинг келажаги учун собит тураман. 

Мен ўзбекнинг қизиман
Ишонинг менга фақат,
Мен ўзбекнинг қизиман.

Дуо қиларлар онам,
Шодликнинг нақд ўзиман.
Қалбимда йўқдир нолам,
Мен ўзбекнинг қизиман.

Менда бор қобилият,
Халқимнинг орзусиман.
Қалбим мулки шеърият,
Мен ўзбекнинг қизиман.

Орзулар менда бисёр,
Зулфияхон изиман.
Бу йўлда Оллоҳим ёр,
Мен ўзбекнинг қизиман!

Тўхтажон ҚУРЯЗОВА,
УрДУ талбаси,
Олий Мажлис Қонунчилик палатаси 
ҳузуридаги Ёшлар парламенти аъзоси

